Dyénésis 1:1 i Dyénésis 1:7-8

Dyénésis
I Tnanin Libru Sulat Mosis

Kafaglabat gabla di libru Dyénésis

I gumtatek talu Dyénésis dunan katbu. I libru
Dyénésis 1 tmulen gabla di katbu i kdee, katbu i
tana ani, katbu i lagi na libun, katbu i sala, na
katbuidad fakang Dwata gabla di kafalwaanidad
to di salala.

Libru Dyénésis ani gugambet gabla di dad to
Dwata na i fandaman gabla di dale. Na gugambet
gabla ku Adam, Iba, Noa, Abraham, Isaak, Dyékob,
Dyosif, na dad flanekan.

Di katbuan Dwata mimo langit na banwe

1Di katbuan, Dwata mimo langit na banwe. 21
banwe anilandé fatoo bawehan, dulandeée fa déén.
Na di klamang i mahin too kmifu, na too mgal nus
mda di Tulus Dwata, mbal di tah i mahin ani.

3Na di bang ani, mdek Dwata, manan, “Ani too
nun lwa.” Na tamalwa nan. 4 Di kite Dwata i lwa,
lehew kenen. Kafnge én, santanin i lwa di kifu.
5 Na dnagitan i lwa dunan “mduh”, na dnagitan i
kifu dunan “butang”. Na mlius i butang na mliusi
mduh, na tafnge i tnanin duh.

6 Kafnge én, mdek Dwata, manan, “Ani ban-
lenggu di gutnga, fye nun yéél di tah i banwe, na
nun di dungan.” 7-8 Di kagmanan ani gasil mgimo.
Naibleng nimoan ani dnagitan “langit”. Na langit
i samtani i yéél di tahan na i yéél di dunganan.

Na mlius i butang, na mlius i mduh, na tafnge i
galwen duh.

9Kafnge én, mdek Dwata, manan, “Ani mastifun
1 yéél dungan i langit, du fye nun gukafagan.”
Di kagmanan ani gasil mgimo. 10 Na dnagitan
1 gukafag ani dunan, “tana”, na dnagitan i yéél
tamastifun dunan, “mahin”. Di kite Dwata i mgi-
moan, lehew kenen.

11 Kafnge én, mdek Dwata, manan, “Ani dee
bung dad tmabo di tah tana na dee bung kayu.
Na kdee di dale munge fye 1éman tmabo0.” Di
kagmanan ani gasil mgimo. 12Na dee bung tmabo
na dee bung dad kayu nun bunge lamnok di tah
tana. Dikite Dwataimgimoan,lehew kenen. 13Na
mliusibutang, na mliusimduh, na tafnge i gatlun
duh.

14Kafnge én, mdek Dwata, manan, “Ani nun dad
mneng msut di langit, du fye samtani i mduh di
butang. Enimlé ilé gugmade i dad duh, na i dad
fali, na i dad bang mangamfu di Dwata. 15 Na
dad mneng ani i msut di langit, du mneng na mlé
kalwa di tana.” Di kagmanan ani gasil mgimo.
16 Na nimoan Iwe malbang too mneng. Nimoan
1 duh, du mneng di mduh na nimoan i bulen du
mneng di butang. Na nimoan i dad blatik. 17 Kdee
ani fkah Dwata di langit du fye mlé kalwa di tana.
18 En i gal mneng di mduh na butang, du fye
mastani i lwa di kifu. Di kite Dwata i mgimoan,
lehew kenen. 19 Na mlius i butang, na mlius i
mduh, na tafnge i gfatan duh.

20 Kafnge én, mdek Dwata, manan “Ani nun dee
bung mneé di lam i mahin na di yéél, na nun dee

bung dad anuk di bnas mayeng di tah i tana.”
21 Taman tamgimo Dwata i dad malbang, na dee
dademe bung mné di lam i mahin na di yéél,
na dee bung dad anuk di bnas. Di kite Dwata i
mgimoan, lehew kenen. 22 Na nun kafye blén di
kdee dad mgimoan ani, na manan di dad nalaf,
“Mbel gamu, du fye mbaling gamu dee di klamang
i mahin na yéél. Na manan di dad anuk di bnas,
mbel gamu diklamangtana.” 23Namliusibutang,
na mlius i mduh, na tafnge i glimen duh.

24 Kafnge én, man Dwata, “Ani nun dee bung
Imanaf mne di tah tana, i dad lmanaf mnalam,
na nun mlayal, na dad malbang, na dad malnak
Imanaf.” Di kagmanan ani gasil mgimo. 25 Na
tamgimo Dwata kdee dad lmanaf ani gine. Di
kiten i mgimoan, lehew kenen.

26 Kafnge én, man Dwata, “Ani mimo agu i dad
to salngad i deg kagkah. Na fdatahgu ale di dad
nalaf di mahin, di dad anuk di bnas, di kdee dad
Imanaf, dad mnalam na dad mlayal, dad malbang
na dad malnak. Na i dad to ani i magot kadang i
kdee tamgimogu.”

27 Taman tanimo Dwata i dad to. Nimoan ale
salngad i kenen kagkah. Na tanimoan ale lagi na
libun.

28 Kafnge én, nun kafye blén di dale, na manan,
“Mbel gamu, du fye nun dad belyu mné na mebe
i klamang tana. Gamu sa fagotgu i dad nalaf di
mahin na yéél, na dad anuk di bnas gal mayeng,
na i dad kdee dad Imanafi mne di tah i tana, dad
mnalam na dad mlayal.”

29 Léman talu Dwata, manan, “Blégu gamu kdee
dad tmabo di tana, na i kdee dad kayu nun bunge,

du fye nun knaanyu. 30 Léman blégu di dad Imanaf
na di dad anuk di bnas, i dad sabat naidad doon i
dad kayu, du fye nun knaan i kdee dad mne di tah
itana.” Di kagmanan ani gasil mgimo.

31 Di kite Dwata i kdee mgimoan, too kenen
lehew. Na mlius i butang, na mlius i mduh, na
tafnge i gnaman duh.

1 Ani gine i kfagu Dwata di kgimoan i langit, i
klamang banwe na i dad kdee i fkahan di mgi-

moan ani. _ .
2 Na di kakel i gfitun duh, tatlag Dwata mimo,

du tafnge i kdee mgimoan. 3 Taman nun kafye
gmanan gabla di gfitun duh, manan, “Nimogu duh
ani too mabtas.” Gmanan ani, du i duh ani tatlag
di kdee nimoan.

4En sa i santulen gabla di kgimo Dwata i langit
naibanwe.

Adam naIba
Di kimo Dwata i Amu, i langit na banwe, >landé

fa fule tmabo di tana, du la fa fulen Dwata i Amu,
na lande fa to mimo di tana. ¢ Kabay balu lande
ulen, tanun yéél tambul di lam i tana du fye fafé
i klamang tana. 7 Kafnge én, mwe Dwata i Amu
tana, du nimoan to mda di tana ani. Kafnge én,
nyufaniilungito ani, na gasillamnawa, na tamto.

8 Kafnge én, tanun tukay banwe i gunun dad
kayu, i nimo Dwata i Amu, gsen di gusut i duh
dnagit Idén. Na ditu gufnean i to tanimoan. 9 Na
falnok Dwata i Amu, dee bung kayu déén. Too
fye baweh dad kayu ani na i dad bungela too fye
knaan. Na di gutnga i dad fule, tafule Dwata lwe

kayu, satu kayu én, mlé nawa lande sen, na i satu,
mlé gnadeé gabla ku tan i fye na tan i sase.

10 Na nun satu yéél di Idén ani, maloh na myéél
i dad fule déén. Mda di Idén, yéél ani dee syatan,
du masatnga di fat, na mbaling fat yéél. 111
tnanin yéél dnagit Fison, na maloh salu di kla-
mang banwe Habila. 12Dini di banwe ani gumite i
too glut blawen, na i fye bun litak di kayu, na dad
batumabtas. 13Dagitigalwe yéél dunan Gihon, na
maloh di klamang banwe dnagit Kus. 14 Na i gatlu
yéél, dunan Tigris, maloh salu di gsen di gusut i
duh di banwe dnagit Asirya. Na Yufratis i dagit i
gfat yéél.

15 Na dini di tukay banwe gunun kayu nimo
Dwata, dnagit Idén, gufnean i to tamgimoan, du
fye mimo kenen di tana na mifat i dad fule déén.
16 Na flalo Dwata i Amu i to ani, manan, “Fakay ge
kmaan i bunge kdee dad kayu di gumneam ani,
17bay nang ge kmaan i bunge i kayu mlé gnadé
gabla ku tan i fye na tan i sasé. Du ku kmaan ge
ibungen, too ge mati.”

18 Na 1éman talu Dwata i Amu, manan, “La sa fye
kuito aloan satu mné. Taman mimo agu i demen
salngad kenen, du fye nun tmabeng kenen.”

19Kafnge én, nebe Dwata i Amu di to tamgimoan
i kdee dad Imanaf, i kdee dad anuk di bnas, na
i kdee dad tamgimoan mda di tana, du fimoan
kenen dagitla. Na balu tan i dagitan i kat satu dad
mto ani, én i dagitan. 20 Na i to ani i mimo dagit i
kdee bung Imanaf, na dad anuk di bnas.

Kabay lande di dale bla kenen du nimo demen.
21Taman fkudang Dwata i Amu, i to ani, na too fye

kakudangan laan falus tamwan, na klon kudang
nwe Dwata i satu lohokan. Na kafngen sansuléan
i ungad di gumwean i lohok to ani. 22 Na mda
di lohokan ani, nimo Dwata i Amu satu libun, na
neben ilibun ani dilagi. 23 Na man ilagi,
“Kenen tagabla demegu, du i tulanan fdu di deg
tulan,

naiungadan fdu di deg ungad,
dnagitgu kenen libun,

du mgimo mda di lagi.”
24 Na ani i duen i lagi tmagak i maan na yéan, na
mbaling satu di yaanan, na i lwe ani mgimo satu.

25 Balu flaweh ilagi na libun ani, l1a ale sa mya.

3

I'to gamsala di Dwata

1 Na di kdee dad mlayal Imanaf mgimo Dwata
1 Amu, i ulad i too fulung mgaw. Taman satu
duh man i ulad di libun, “Too glut ke, fnang gamu
Dwata kmaan i balu tan bunge di dad kayu di dad
fule ani?”

2 Na tmimel i libun di ulad, manan, “Fakay
gami sa kmaan bunge i dad kayu ani. 3 Kabay
man Dwata nun satu kayu di gutnga i dad fule
ani, i bungen lami fakay knaan, na fnangan gami
magot i bungen, du ku ani nimomi mati gami.”
4Kabay maniulad, “Bong 13,13 gamu sa mati. 5En
gman Dwata di gamu, du gadean ku kmaan gamu
bunge i kayu atu, mbaling gamu fulung faldam,
na mbaling gamu salngad kenen, du balu gamu
gmade ku tan i fye na ku tan i sase.”

6 Kafnge én, di kite i libun i bunge i kayu én too
gabla knaan, na too fye bawehan, na fandaman
fye ku mbaling kenen fulung faldam, taman nli-
foan bunge i kayu én na knaanan. Na blén i
dademe di yaanan, na knaanan. 7 Di kakaanla
bunge i kayu én, mbaling ale fulung faldam, na
dilela ale flaweh. Taman mwe ale dad doon i kayu
fig, na nilolla na labédla di lawehla.

8Difan kasdafiduh lingelalduk i Amula Dwata
magu di lam dad fule. Taman salbuni ale di lam
i dad kayu. 9 Kabay Amula Dwata, tlon i lagi,
manan, “Tané ge?”

10 Na tmimel i lagi, manan, “Lingegu i ldukam
magu di lam i dad fule ani, na too agu liko, du
flaweh agu, taman salbuni agu.”

11 Na snalek Dwata kenen, manan, “Simto ké
mangman flaweh ge? Kmaan ge ke bunge i kayu
fnangta ge?”

12Na tmimel i lagi, manan, “I libun blém di deg,
kenen sa mlé deg bunge i kayu én, na knaangu.”

13 Na Amula Dwata, snalekan i libun, manan,

“Tan ke i duenam mimo ani?” .
Tmimel i libun, manan, “Hae, du fangaw agu i

ulad, taman gamkaan agu.”

14 Taman man Dwata i Amu di ulad, “Fan-
layamta ge du mda di sasé nimoam ani. Di kdee
dad Imanaf, i dad mnalam, na i dad mlayal, alo
ge magu di kaflayam ani. Mda ani, fulu ge di
tana, na too ge kmaan kfung di tana kel di kfatim.
15 Sanduengu gamu, ge na i libun, na i dad belan,
na i dad belam, na mbaling gamu snang nawa
kel di atuan. I belan ndakan kadang i ulum, na
nakétam i takadan.”

16 Na man Dwata di libun, “Tananugu i kaflaya-
mam fagu di ksut i dad ngaam. Di ksut i dad
ngaam, too sase katduk ilyom. Kabay balu fa ani i
kaflayamam, kneanla mgilii knayeam di yaanam.
Na yaanam i mebe ge.”

17 Na manan di lagi dnagit ku Adam, “Du flinge
ge di yaanam, na kmaan ge bunge i kayu i fnangta
ge, 1 tana ani fakufgu di kaflayam. Kel di kfa-
tim, too ge fgal mimo di tana, du fye nun gabla
knaanyu. 18 Na dad samfinit na dademe sabat
nun sual gal tmabo na lamnok di tana. Na toom
fanngabal kadang dademe kakaanyu i dad tmabo
di bnas. 19 Too ge fadlug mimo kel di kaloh i tum,
du fye i dad fulem di tana tmabo na lamnok, na
ani i nimoam Kkel di kasfuléam di tana i gufdum.
Hae, du mgimo ge mda di tana, na kadang satu
duh léman ge sa mbaling tana.”

20 Di kagman Dwata kdee ani gine, dnagit Adam
iyaanan, dunan Iba, du kenen mbaling yé di kdee

dad to.
21 Na mimo Dwata i Amu klaweh ale Adam na
Ibamdadikindalidadlmanafnakanlawehan ale.

Falwa Dwata Adam na Iba di banwe Idén
22Na man Dwata i Amu, “I dad to ani tambaling

ale salngad deg, du tagmadé ale i fye na i sase.
Taman la fakay ku nweéla i bunge i kayu mlé nawa
lande sen, du ku gkaanla la ale mati kel di lande

sen.” 23 Taman falwa ale Dwata di banwe Idén i
gunun fule, du fimoan di tana, i tana gumdala.

24 Di kafalwa Dwata dale, dekan dad gambet
kasaliganan gsen di gumsut i duh di banwe Idén,
na fkahan sundang di gufusuk. Fadlug dmine i

sundang na gal fatbiling flibut. En i munung i

dalan salu di kayu mlé nawa, du fye lande fakay
fdadong déén.

4

Kain na Abél

1 Na tasatlamin ale Adam na Iba. Na di la
mlo mlalu kenen na mnga ale lagi, dnagitla Kain.

Na man Iba, “Fagu di ktabeng i Amugu Dwata,
tamnga agu i tinga lagi.” 2 Kafnge én, 1éman mnga
Ibaigalwe tingaan lagi, dnagit ku Abél.

Kafnge én, Abél mbaling to fulung mifat dad
bilibili, na Kain kenen fulung mimo di tana. 3 Satu
duh, gafat dad fule Kain, taman nun blén di Amun
Dwata. 4 Kabay Abél kenen, nalékan i tinga bilibili
i muna sut, na tnatéan na neben i fye ungad du

mlé di Dwata. Na too lehew Dwata i Amu ku Abél
na i gablén. 5 Kabay la lehew Dwata ku Kain na i

gablén. Taman too blat i baweh Kain du too flabeé.

6 Taman man Dwata i Amu di kenen, “Tan i
duenam flabe, na too blat i baweham? 7 Ku matlu
1 nimoam, lehew agu ge. Kabay ku la matlu i
nimoam, i sala kaflingengu dun salngad i labé
Imanaf fan mlaab ge. Hae, du gambet i sase tulus
tagatlagad fagsala ge, na nimoan ge fasakan, bay
toom kenen fnisan.”

8 Kafnge én, man Kain di flanekan Abél, “Ma-
gin ge deg di nligo.” Kakella di nligon fnatin i
flanekan.

9Na snalek Dwata i Amu, Kain, manan, “Tané sa
iflanekam Abél?”

Tmimel Kain, manan, “Lagu gadé dun. Kan dé,
agu ke gal mifat i flanekgu?”



Dyénésis 4:10 X Dyénésis 4:22

10 Man Dwata i Amu di kenen, “Kan ku mimo ge

i too saseé nimo ani? I lite i flanekam sadi tamlo
deg mda di tana, du mni i balas. 11 Na mda ani

fanlayamta ge. Tala ge fakay mimo di tana, du

tana ani nsafan lité i flanekam i fnatim. 12 Ku
léman ge mule, 1a munge i fulem. Talande too

gumneam, alo ge lamngab di tah tana ani.”

13 Na man Kain di Dwata i Amu, “Too blat i
flayamam deg ani, na lagu gagan tmayud dun.
14Neyem, mda di duh ani laam agu faloh mimo di
tana, na dekam agu fawag di ge du agulamngab di
tah i tana ani. Na balu simto mite deg, mati deg.”

15 Kabay tmimel Dwata i Amu kenen, manan
“La mkKkel di ge i manam ani, du ku nun mati ge
fanlayamgu fitu dulé di kaflayamgu ge.”

Taman nimo Dwata i Amu ilé di ku Kain, du
fye 1a fnati i balu simto mite kenen. 16 Kafnge én,
fawag Kain di muna Dwata i Amu, na mne ditu di
banwe Nad mdadong di Idén gsen di gusut i duh.

Dad bel Kain _ _
17 Kafnge én, tasatlamin Kain na yaanan. Na

kafnge én, maltien yaanan na mnga kenen tinga
lagi, dnagit ku Inok. Na di bang én, mimo Kain i
bong banwe, na dnagitan i banwe ani Inok, dagit i
tingaan. 18 Na Inok ani i ma Irad. Na Irad ani i ma
Méhudyaél. Na Méhudyaél i ma Lamék.

19 Na Lamék ani nun lwe yaanan, dunan Adah
na Silah. 20 Na Adah ani i yé Dyabal, na mbaling
Dyabal ma i kdee dad mifat dad lmanaf, na gal
mne ale di dad slung. 21 Na Dyabal ani nun
twalin lagi dnagit ku Dyubal, na Dyubal mbaling
ma i kdee gal fulung magaf dad slali, na i nun
tafas dnagit alfa. 22 Na Silah i yé Tubal Kain, na

mbaling kenen fulung msel i tabaga na tek. Na
nun flanekan libun dnagit ku Naamah.

23 Na man Lamék di lwe yaanan, “E, Adah na
Silah, flinge gamu deg dad yaangu, na anii mangu
di gamu. Gfatigu i lagi du bnunalan agu. Du la
too tua i lagi munal deg, too nun galan, knean
tagfatigu kenen. 24 Ku fitu dulé i ksase kaflayam
i Dwata di balu simto to mati ku Kain, salngad di
to mati deg. Kabay mangu di gamu, i kaflayaman
la alo fitu dulé, bay fitu falo fitu dulé i ksasean.”

Sét na Inos

25 Na léman mnga ale Adam na yaanan Iba lagi.
Na man Iba, “Banlé agu Dwata tinga lagi i tlas Abél
ifnati Kain.” Taman dnagitan i tingaan ani ku Sét.
26 Kafnge én, gamwe yaan Sét na mnga ale lagi, na
dnagitan ku Inos.

Na di bang ani, tambu i dad to dmasal na
mangamfu di Dwata.

6

Msal Dwata di kgimoan i dad to

> Na tateen Dwata i too sasé nimo i kdee dad
to di tah tana, na tagadean i kdee fandamla na

knayelaslame sase. 6 Namda di ksasé nimola, msal
Dwata di kgimoan i dad to na fnean ale dini di tah
itana, na too nun klidu i nawan. 7 Taman manan,
“Falmogu i dad to tamgimogu dini di tah tana, na
fakufgu i dad Imanaf, na i dad anuk di bnas, du
msal agu di kgimogu dale.” 8 Kabay too lehew
Dwata ku Nowa.

Nowa

9 Ani santulen gabla ku Nowa. Di kdee dad to
alo Nowa i matlu, na landée sase nimoan, na toon
nimen knaye i Dwata. 10 Na nun tlu dad ngaan
lagi, Sém, Ham, na Dyafét.

11 Na bay i kdee dademe dad to di tah tana too
sasé dikite Dwata, na nun dee samuk di klamangi
tana. 12Na teenaniksasean, du taaliiksasé nimo i
dad to. 13 Taman manan ku Nowa, “Ani fandamgu,
falmogu i kdee dad to di tah tana ani, du di kla-
mang tana ani too fno i sasé nimola. Taman toogu
ale falmo kadang na gakuf i kdee di tah tana ani.
14 Taman fatlagad ge, mimo ge i bong aweng nun
sibay mda di mgal kayu. Sneletam di lam na di
lwa. 15 Na ani kiboam mimo dun, i ktaha i aweng
nimoam mdadong fitu falo lime dife, na i kabalan
mdadong sfalo lwe dife, na i kdatahan mdadong
fitu dife. 16 Na nimoam i atafan, na i kdatah di
bleng i atafan na i didingan malsigu. Na nimoam
i satu takab di lohokan, na nimoam tlu kansad i
saalan. 17 Na fdunukgu kadang i klamang tana,
du fye kdee i mto malmo. Kdee di tah tana ani
sdulé mati. 18 Kabay too nun kadang fakangta ge.
Fusuk ge kadang di aweng na faginam yaanam, i
dad ngaam lagi, naidad yaanla. 19-20Na faginam i
satu lagi na satu libun di kdee sahal bung Imanaf,
na i dad anuk di bnas. Ani i kfagum, du fye la
ale mati. 21 Na mebe ge kdee bung gkaan, du fye
i kdeeyu nun knaanyu.”

22 Na nimo Nowa i kdee dek Dwata di kenen.

7

Fdunuk Dwata i tana

1 Di kafnge Nowa mimo i aweng, man Dwata
1 Amu di kenen, “Fusuk ge di lam i aweng, na
faginam i kdee malayam, du di kdee dad to di tah
tana, alo ge i teengu matlu. 23 Faginam satu lagi
na satulibun di kdee bung Imanafila fakay dsu di
deg, bay faginam fitu i lagi na fitu i libun di kdee
bung too fye Imanaf na anuk di bnas i fakay dsu di
deg. Nimoam ani du fye kdee dad bung Imanaf na
anuk di bnas la ale mati, bay mbel ale di kakubu
i dunuk. 4Di kakubu i fitu duh kadang, fulengu
di klamang tana. Fat falo duh na fat faldo butang
i klon mulen. Ani kfagugu falmo i kdee dad mto
mgimogu di tah tana ani.”

5> Na nimo0 Nowa i kdee dek Dwata i Amu di
kenen.

6Tanam latu fali Nowa di kakelidunuk. 7Dila fa
kel i dunuk, fusuk Nowa di aweng, na i yaanan, i

dad ngaan lagi, na i dad yaanla magin kenen, du
fye 1a ale gakuf kadang di kalmo i kdee mda di
bong dunuk. 8-9Flulen Nowa di aweng i kdee bung
Imanaf, na i dad anuk di bnas libun na lagi, balu
fakay ku demen la fakay dsu di Dwata. Kdee ani
salu di ku Nowa na fafusukan ale di aweng, du ani
idek Dwata kenen. 19Na di kakubuifitu duh, takel
idunuk di tah tana.

11 Di kgafat Nowa di nam latu fali, di gasfalo
fitu duh di galwen bulen di fali én, én nan katbu
i dunuk. Iyéél di dungan i tana samfut salu tah,
na mguka i langit du mulen. 12 Na mulen fat falo
duh na fat falo butang.

13 Na di duh katbu i dunuk, Nowa na yaanan, i
dad ngaan Sém, Ham, na Dyafét, na i dad yaanla,
ditu ale dilamiaweng. 14 Na tamagin di dale kdee

bung Ilmanaf, mnalam na mlayal, dad malbang na
dad malnak, na dad anuk di bnas. 15-16 Na nun
lagi na libun di kdee mto di tah tana tasalu di ku
Nowa, na tafafusukan ale di aweng, du ani i dek
Dwata kenen. Na di kagfusuk i kdeela, Dwata i
Amu, tmakab i takab.

17 Na fadlug mulen fat falo duh na fat falo
butang, na i yéél fadlug matnu i kngalaman kel
talamtew i aweng. 18 Na fadlug lamnok i bong yéél
ditahtana, natalamtewiawengditahiyéél. 19Na
too lamnokibong yéél du baluidad mdatah bulul
maglimun.

20 Na lamnok fa kel di mdadong fat dife i kdata-

han mda di tah i dad bulul. 211 kdee di tah tana
mlimas, balu dad anuk di bnas, naikdee bungdad

Imanaf, na kdee dad to. 221 kdee mto di tah tana
slame mati. 23 Falmo Dwata kdee dad to, na i kdee
bung dad Imanaf, naidad anuk di bnas. Alo Nowa
imto na dad magin kenen di lam i aweng.

24Kel di mlatu lime fald duh, 1a mten i yéél.

8

1 Kabay 1a fbaya Dwata Nowa, na i kdee dad
Imanaf i faginan fusuk di aweng. Taman fbalan
i nus di tah tana, na tambu mten i yéél. 2 Tanlag
Dwata kasfut i yéél mda di gusamfutan di dun-
gan i tana. Na snafangan gumukaan i langit, na
fafanakan i ulen. 3 Di lam i mlatu lime falo duh,
fganag mten i yéél. 4 Na di gasfaloan fitu duh di
gfitun bulen di fali ani gine, gduung i aweng di
bulul Ararat. 5 Na fadlug mten i yéél, na di tnanin
duh di gasfaloan bulen, tateen nan i Itut i dad
bulul.

6 Na kakubu i fat falo duh na fat falo butang,
nuka Nowa i bintana tanimoan di aweng, 7 na
fayengan i wak. Na la samfulé di aweng, bay
fadlug kenen mayeng flibut kel too mten i dunuk.
8 Nala mlo, fayeng Nowa léman i abun, fye gadean
ku mten i dunuk di tah tana. 9 Kabay, abun ani
laan teen i gumleenan, du maglimun fa yéél di
tana. Taman samfulé kenen di aweng, na nwe
Nowa na fasfuléan dilam aweng. 10Na fatan Nowa
kel fa di fitu duh, na 1émanan fayeng i abun. 11 Di
kakimalan samfulé i abun na nun doonikayu olib
falami maglifo tnukean na neben samfulé. Na én
igugmadé Nowa mten i yéél di tah tana. 12Kafnge
én, fatan Nowa fitu duh fa, na 1émanan fayeng i
abun, bay ani tala samfulé i abun.

13 Na di kgafat Nowa di nam latu satu fali i
ktuan, di tnanin duh di tnanin bulen di fali én,
tamten i yéél di tah tana. Taman lanket Nowa
i dademe ataf, na teenan talande yéél, na tafan
kafag i tana. 14 Na di kakelan di galwen falo fitu
duh di galwen bulen, tatoo kafag i tana.

15 Kafnge én, man Dwata di ku Nowa, 16 “Ani
fakay ge lamwa di aweng, na faginam i yaanam,
idad ngaam, naidad yaanla. 17 Na falwaam i dad
anuk di bnas, na kdee bung dad Imanaf, mnalam
na mlayal, du fye mbel ale na mbaling dee di tah
tana ani.” 18 Taman lamwa Nowa di aweng, gagin
kenenidad malayan. 19Kat bung i dad Imanaf, na
ikdee bung dad anuk di bnas, slumbuk ale di dale
bung, na satfulé ale lamwa.

20 Di kagalwa Nowa di aweng, santifunan i dad
batu, du mimo kenen i gudamsuan di Dwata i

Amu. Kafnge én, nwean kat satu bung Imanaf na
kat satu bung anuk di bnas i fakay dsu di Dwata,
na sduléan snakuf, du dsuan di Dwata. 211 bun
i1 dsuan too gaflehew Dwata i Amu, na gman i
nawan, manan, “Laguléman falmoiklamang tana,
du mda di sasé nimo i dad to, balu gadégu mda
di ksutla nun sase knayéla. Na lagu 1éman falmo
i kdee mto di tah tana gambet i tamgimogu ani.
22Hae, du di klo fa nun banwe, nun bang kafla na
kaktu, na bang tno na minit, na bang lande ulen
na nun ulen, na bang mduh na butang.”

9

I fakang Dwata ku Nowa

1Nabanlé Dwata kafye Nowa naidad ngaan na
manan di dale, “Too gamu mnga du fye dee dad
ngayu, du fye mbaling dee belyu kadang mbel di
klamang banwe. 2 Na mda ani, i kdee bung dad
Imanaf na dad anuk di bnas, na dad nalaf, 1liko
gamu. Na gamu magot i kdeela. 3Na tafakay gamu
kmaan kdee bung dad Imanaf. Hae, dudimuna fa,
falohgu gamu kmaan dad tmabo di tana, bay ani
fakayyu knaan i kdee.

4“Al0 satu i layu fakay knaan, dunan ungad ku

1a fa faloh i litean. En duenan fnanggu ani, du i
gumda i dad kdee dad mto, dunan di lite. > Ku satu
to mano i dademen to, fanlayamgu kenen. Na ku
nun Imanaf mati to, kenen fnati. ¢ Dad to mgimo
Dwata salngad i kenen kagkah, taman i to mano i
dademen to kenen fnati. 7 Kabay gamu, too gamu
mnga du fye dee dad ngayu, du fye mbaling dee
dad belyu kadang mbel di klamang banwe.”

8 Kafnge én, man Dwata di ku Nowa na di dad
ngaan, 9 “Ani, too nun fakanggu gamu kel di dad
belyu kadang, 10 na kel di dad kdee mto, dunan
dad anuk di bnas, na kdee dad Imanaf, i kdee
magin gamulamwa di aweng. 11 Na aniifakanggu
gamu. Laguléman falmoidad kdee mto di tah tana
ani fagu di dunuk, na i klamang banwe ani, lagu
léman falmo fagu di dunuk.”

12 Na fadlug talu Dwata, manan, “Ani nimogu
ileé du fye gadéyu dnohogu i fakanggu gamu na
i kdee i dad mto kel di landée sen. 13 Fkahgu
lawélawé ditu di dad labun, na ani ilé i fakanggu
di kdee dad to mne di tah i tana. 14 Klitgu flabun i
langit na msut i lawélawé, 15 én i banggu faldam i
tafakanggu di gamu na i kdee dad mto di tah tana
ani. Nalaguléman falmoikdee fagu di dunuk. 16 Di
ksut i lawélawé di dad labun, teengu kadang na
fandamgu i fakanggu di kdee dad mto di tah tana
ani kel dilandé sen.

17“Ani saiile ifakangitafakanggu di kdee mne
ditahitana.”

En gman Dwata di ku Nowa.

Nowanaidadngaan lagi

18 Na i dad nga Nowa lamwa di aweng dunan,
Sém, Ham, na Dyafét. (Na Ham i ma Kanaan.) 191
dad tlu lagi tinga Nowa ani, i dad gutambul i kdee
dad to mneé di klamang banwe.

20 Na du Nowa too fulung mimo di tana, kenen i
muna mule i walad dnagit grép. 21 Na di kinuman
1 binu i mgimoan mda di grép, langal kenen, na
mda di klangalan flaweh kudang di slungan. 22Na
Ham i ma Kanaan, toon neye i maan flaweh, na di

keyen lamwa kenen na tnulenan i lwe flanekan.
23 Kabay Sém na Dyafét mwe i klaweh na dafatla
di ftubungla na fudul ale fusuk di sibay mala na
knayabla kenen. La ale falé, du fye lala teen i mala
flaweh.

24 Na di kwas i klangal Nowa, na di kgadean i
nimo Ham di kenen, 25 manan, “Kadang satu duh,
fanlayam Dwata Kanaan, tinga Ham, na mbaling
kenen mgimo lifan i dad flanekan. 26 Dnayenito
Dwata i Amu, i Dwata Sém. Kanaan moon mgimo
kadang lifan Sém. 27 Too fhel Dwata kadang moon
i bel Dyafét. Na fnean ale moon di bel Sém.
Kabay i bel Kanaan moon mgimo kadang lifan i
bel Dyafét.”

28 Di kakubu i dunuk mto fa Nowa kel di tlu latu
lime falo fali. 29 Na mati Nowa di syem latu lime
falo falin.

11

I'mdatah gumné di Babél

1 Di kagatbuan nun alo satu bung talu, i talu
kdee dad to di klamangibanwe. 2Na di kalngabla,
magu ale gsen di gusut i duh kel di too datal na
mabal tana di Sinar, na mneé ale déén.

3 Na kafnge én, stulen i dad to én, manla, “Gasil
ito nan santifun i fitak na fkafagito di luben, fye
mbaling too kmegeng na mgal, du fye nun imoito
gumne.”

Na du landé too batu di banwe atu, én baling
santifunla fitak na fkafagla na fnadkatla i sfaltu.
4 Kafnge én, manla, “Ani mimo ito bong banwe i
nun bong mdatah gumneé gafat di langit, fye too

mdengeg i dagitito na la ito masbalét di klamang i
banwe.”

> Kabay Dwata i Amu, mda kenen di langit,
salu ditu du toon neye i bong banwe na i mdatah
gumne nimo i dad to ani. 6 Na man Dwata i Amu,
“I kdee dad to ani, du tasasatu nawala na alo satu
talula, ani fa alo katbu i fanla nimo. Na la mlo ani
gaganla mimo i kdee kayela nimo. 7 Taman salu
agu ditu na sansahalgu i talula, du fye nun dee
sahal talu, du fye l1a ale saglabat.”

8 Taman sanbalét ale Dwatai Amu, mda déén kel
di klamang banwe, na én duenan tanlagla i kimola
i bong banwe. 91 banwe ani dnagit ku Babél, du
sansahal Dwata i Amu i talu dad to déén, du fye
mgimo dee sahal talu. Namda diBabél, sanbalétan
idad to di klamang banwe.

Idad bel Téra

27 Aniidagitidad bel Téra. Téra aniima Abram,
Nahor, na Haran. Na Haran ani i ma Lat. 28 Di la
fa mati Téra, mati i tingaan lagi dunan Haran di
banwe gusutan dnagit Ur di Kaldi. 29 Na Abram
na Nahor tamwe ale yaan. I dagit yaan Abram
Saray, na Nahor kenen, i dagit yaanan Milka, i
tinga Haran. Na nun fa tinga Haran lagi dnagit ku
Iskah. 30 Na Saray ani la mnga, taman, lande dad
ngaan.

31 Na fagin Téra tingaan lagi Abram, na i fuan
lagi Lat, tinga Haran, na tewen Saray yaan Abram.

Na mda ale di banwe Ur di Kaldi salu di banwe
Kanaan. Kabay kakella di banwe Haran, mneé ale

ditl. 32 Na di banwe Haran gumati Téra. Di kfatin
talwe latu lime i falin.

12

Katlo Dwata ku Abram

INaman DwataiAmudiku Abram, “Tnagakam
i banwem ani, na dad gakedam, na i dad malay i
maam, na salu ge ditu di banwe tdogu ge. 2Na ditu
di banwe atu kadang, toota ge fbel, na mbaling ale
sbung dad to too mlabung, na banléta ge kadang
kafye. Na toogu fdengeg i dagitam, du fye 1é ge
gamlé kafye di dademem to. 3 Banlégu kadang
kafye i dad to fafye ge, bay dnuengu i balu simto
dmuen ge. Fagu di ge blégu kafye di kdee dad to di
klamang banwe.”

4 Taman kaklinge Abram i gman Dwata i Amu,
nimenan i dek Dwata kenen, na mda kenen na
magin Lat. Na di bang atu di kda Abram di
Haran tafitu falo lime i falin. 5 Faginan i yaanan
Saray, na tinga i flanekan dnagit ku Lat, na i
kdee dad knunan na kdee dad lifanan gwean di
banwe Haran, na mda ale salu di Kanaan. Na di
kakella di banwe Kanaan, 6 fadlug ale Abram kel
di satu bong kayu di Moré di banwe Sikim. Na
di bang atu nun fa dad to di Kanaan mné déén.
7Na déén gumsut Dwata i Amu di ku Abram, na
manan di kenen, “Ani i tana blégu kadang di dad
belam.” Taman déén gumimo Abram i gudamsu i
dad Imanaf, du blé di Dwata i msut di kenen.

8 Mda déén, fadlug ale Abram salu di dad bulul
gsen di gusut i duh mdadong di banwe Bétél, du
mlawig di gutnga i banwe Bétél na banwe Ay. I
banwe Bétél i gsen di gusdaf i duh, na i banwe
Ay i gsen di gusut i duh. Na déén lémanan nimo i
gudamsu di Dwata i Amu, na mangamfu kenen di

Dwata. 9 Kafnge én, fadlug magu ale Abram salu
di banwe Négéb.

I ksalu Abram di banwe Idyif

10 Na di bang atu nun bong kbitil di banwe
Kanaan, na én duenan fles ale Abram di banwe
Idyif, du mneé ale déén la mlo. 11 Kagdadongla di
banwe Idyif, man Abram di yaanan Saray, “Too
fye i baweham. 12 Hae, na kadang di kite ge i
dad to di Idyif too dmalam i nawala ge i yaangu.
Na fnatila agu ke, du fye gwela ge. 13 Fye fa ku
manam dale flanekta ge, du fye lala agu fnati, bay
balingla agu too fanse fanduf, du man nawala la
ite satlamin.”

14 Kakel Abram di Idyif, kite i dad to déén too
fye baweh i yaanan. 15 Kite i dad ganlal i hari
ku Saray, tnulenla i hari gabla di kafye bawehan.
Taman fnean Saray di bong gumnean. 16 Too
fanse fanduf hari ani Abram, du man nawan ise
ale satlamin. Banlén Abram dee dad bilibili, dad
kambing, dad baka, dad Imanaf dnagit dongki na
kamél, na dad lifan, libun na lagi.

17Kabay nun dad too sase tduk flayam Dwata i
Amuiharinadad dademe to mne di gumnean, du
fnean Saray, yaan Abram di gumnean. 18 Taman
fafngén Abram, na snalékan kenen, manan, “Kan
ké duenam mimo sase di deg? Kan i duenam la
tmulen deg Saray ani i yaanam? 19 Du manam
flanekam, na én sa duengu mwe kenen du yaangu.
Na ganisaiyaanam, faginam kenen na mda gamu
nan.”

20Kafnge én, dek harii dad ton falwa ku Abram,
yaanan, na dad kdee nfunan di banwe Idyif.

13

Stani Abram na Lat
ITaman mda Abram, yaanan, na dad kdee nfu-

nandibanwe Idyifsalu dibanwe Négéb. Na magin
Lat dale. 2Nun nan bong knun Abram. Nun dad
bilibilin, dad kambingan, dad bakan, na nun bong

salafian na blawenan.
3Dikdaan di banwe Négéb, fadlug magu di sahal

banwe. Kafnge én, kel di banwe Bétél di muna
gumnean di gutnga i banwe Bétél na Ay, 4sabla i
gumimoan i gudamsu. Kakelan déén mangamfu

kenen di Dwata i Amu. .
5 Na Lat i fadlug samnagin ku Abram. Na nun

malayan, dad lifan, dad bilibili, dad kambing, na
dad bakan. 6 Kabay du too dee dad Imanafla, na

satnu ale, takulang nan i tanala. 7 En baling i

gumda i kasbulaw i dad to Abram na dad to Lat,

i dad mifat i dad Imanafla. Na di bang atu nun fa

ge}q tomda di Kanaan, na dad to mda di Férisi mne
één.

8 Taman man Abram di ku Lat, “E To, la agu
mayé ku sbulaw ite demen ku sbulaw dad tota
gal mifat i dad lmanafta, du ge sa i asal tingagu.
9 Neyem, too mabal i tana ani. Fye fa baling ku
stani ite mne. Ge malék i tana i kayeam. Na ku
nalékam i tana gsen di ibeng, mili agu di tana gsen
dikwanan. Kunalékamitana gsen di kwanan, mili
agu di tana gsen di ibeng.”

10Too neye Lat i klamang tana, na teenan i datal
tana mdadong di yéél Dyordan kel di banwe Sor,
slame too fye tana, du too nun yéélan salngad
baweh di kafye baweh i banwe mgimo Dwata di
muna fa, na salngad baweh i banwe Idyif. Di bang



Dyénésis 13:11 xxiii Dyénésis 14:2

atu la fa falmo Dwata i banwe Sodom na banwe
Gomora. 11 Taman malék Lat i klamang datal

tana mdadong di yéél Dyordan, na mda kenen
salu ditu gsen di gusut i duh. Na ani nan i bang

stani mne Abram na Lat. 12 Na mne fa Abram
di banwe Kanaan, bay mili Lat baling mdadong

di dad banwe di datal tana na mné mdadong di

banwe Sodom. 13 Na i dad to mné di banwe
Sodom, too sasé nimola. Na too ale gamsala di
Dwata.

I kili Abram di Hibron

14 Na di ktani Lat, 1éman talu Dwata i Amu di ku
Abram, manan, “Toom neye i tana mda di gusut i
duh, na di gustafan, na di glibutam. 151 klamang
tana teenam, én i blégu ge na di dad belam kel di
landeé sen. 16 Toota ge fbel, i landé gmagan mse di
tanda i kdeela, gambet kfung i tana. Du mula fa
mse i kfung di kse i dad belam. 17 Na mda ge nan
na lanngabam i klamang tana ani, du ani blégu
ge.”

18 Kafnge én, mili Abram mdadong di gunun dad
malbang kayu Mamri di banwe Hibron, na mné
déén. Na léman mimo i gudamsu, du mangamfu
kenen di Dwata.

14

Tmabeng Abram ku Lat
1Na di bang ati, Amrafél i hari di banwe Sinar,
Ariok i hari di Elasar, Kadorlaomar i hari di Elam,
na Tadal i hari di Goyim. 2 Na i dad hari ani,
sasatu fandamla sfati di lime dademe hari, dunan
Bara hari di Sodom, Birsa hari di Gomora, Sinab
hari di Adma, Sémébér hari di Séboyim, na hari di

Béla, na i satu dagit i banwe én dunan Sor. 3 Na
lime dad hari gine sasatu fandamla, na stifun i
dad sundalula di datal tana mdadong di banwe
Sidim, di sadni dagitan Lanaw Kahi. 41 satu hari
dunan Kadorlaomar, magot i dad lime hari ani
gine di sfalo lwe fali. Kabay kakél di gasfalo tlu fali
kalwela i kagotan dale.

> Nakakel di gasfalo fat fali, Kadorlaomar ani na
1 dademe dad hari msen di kenen na léman i dad
sundalula, sanfatila dad to di dademe dad banwe.
Na fnisanla dad to mda di banwe Réfay ditu di
banwe Astérot Karnaim. Na balu fnisanla i dad to
mda di banwe S}lsi ditu di banwe Ham, naidad to
mda di banwe Emi ditu di banwe Sabék Kiritaim.
6 Na fnisanla i dad to mda di banwe Hori di dad
bulul di Séir kel ditu di El Faran mdadong di banwe
gulande to. 7 Kafnge én, samfulé ale di banwe En
Misfat, dunan Kadis i satu dagitan, na fnisanla i
dad kdee dad to mne di tana i sbung dad to dnagit
Amalék, na fnisanla i sbung dad to dnagit Amori i
mne di banwe Hasason Tamar.

8 Na fasfulé ito di dad lime hari gine di banwe
Sidim. Naidad hariani mda di dad banwe Sodom,
Gomora, Adma, Séboyim, na Béla dunan Sor, na i
dad sundalula, fatlagad ale di kasfati déén di datal
tana mdadong di Sidim. 2 Na dad dademe hari
sanfatila dunan Kadorlaomar i hari di Elam, Tadal
i haridi Goyim, Amrafél i hari di Sinar, na Ariok, i
hari di Elasar. Taman dad lime hari sanfati i dad
fat hari ani gine. 10 Na i datal tana mdadong di

Sidim ani dee dad sol i nun too sadkat. Na di kila
i dad hari di Sodom na Gomora du fisan ale, nun
dademe i dad sundalula baling ale mtatek di dad

sol ani, na i dademe gila di dad bulul.

11 Kafnge én, i dad fat hari gladla kdee knun,
na balu i kakaan di banwe Sodom na Gomora, na
mda ale. 12Na balu Lat i asal tingad Abram kanfela,
nagladlainfunan, duditusaigumneandi Sodom.

13 Kabay kadi nun satu to galwa, na tnulenan
Abram i Hibru, gabla di kdee ani gine. Du bang
ani, mne Abram mdadong di malbang dad kayu
nfun Mamri, i satu to mda di sbung to dnagit
ku Amori. Na Mamri ani nun lwe flanekan lagi

dnagit ku Eskol na Anér. Abram na i tlu ani gal ale
stabeng.

14 Kaklinge Abram tamakfe i tinga i flanekan
santifunan i1 kdee dad saligan i fulung sfati na
lamnok di ifatan, na kdeela masdagub tlu latu

sfaldo walu. Na mda ale tmafik i fat hari ani kel
di banwe Dan. 15 Na di butang én, faslumbuk
Abram i dad ton, na natudla dad hari na fnisanla

ale. Tmafik ale Abram dad harinaidad sundalula
kel di banwe Hoba di gufdu i sabnal di banwe

Damaskus. 16 Na gawi Abram i kdee knun i gladla.
Na gafalwaan Lat di kakfe kenen, na fuléan ku Lat

ikdee dad nfunan. Na dad libun na i dademe dad
to tamakfe, gafalwa ale Abram.

Di ksite Abram na Mélkisidék
17 Di kulé Abram nan di kafngen misan ku

Kadorlaomar na i dademen harli, snitong kenen i
hari di banwe Sodom ditu di Datal Sabék, i satu
dagitan dunan Datal i Harl.

18 Kafnge én, Mélkisidék, i hari di banwe Salém,
smitong ku Abram. Mélkisidék ani i satu ba di

Dwata i Too Mdatah. Na mebe kenen fan na binu
di ku Abram. 19 Na banlén kafye Abram, manan,

“I Dwata Too Mdatah mlé kafye di ge, i Dwata
tamimo i langit na i klamang banwe.

20 “Magdayen Dwata i Too Mdatah, du tnaben-
gan ge di kfisanam i dad dmuen ge.”

Kagmanan ani, blé Abram ku Mélkisidék i gas-
falo i kdee gwean di dad fat hariifnisanan.

21 Kafnge én, man i hari di Sodom, “Ge sa mfun
i kdee nfunmi, i gweam di dad hari gladla mda di
gami. Kabay fuléam alo di deg i kdee dad togu.”

22 Kabay tmimel Abram, manan, “Tasmafa agu
nan di DwataiAmu,iToo Mdatah,iMgimo ilangit
naiklamangbanwe. 23Makang agu ge, lande balu
tanigenfun,ilagufulé dige, balufaitukay sinulib
kudemenikatilafin bliam, du fye laam fakay man
kadang agu mbaling to nun du mda di ge. 24Lande
falus nweégu du nfungu. En alo gdawatgu i tagkaan
i dad togu, na én ilagu fulé. Kabay mni agu alel
du blégu di dad to magin deg dunan Anér, Eskol, na
Mamri.”

15

I kfakang Dwata ku Abram

1 Kafnge én, nun kanteen Abram na lingen
Dwata i Amu talu di kenen, manan, “E Abram,
nang ge 1iko. Agu sa i klungam i kamlung ge. Na
agu sa gumda i too glut untungam.”

2Kabay tmimel Abram, manan, “Dwata i Amu, i
Magot i Kdee, lande gablém di deg i too gaflehew
deg, du kel i ani landé fa tingagu. Na di kfatigu,
Elisar i to mda di banwe Damaskus baling i mfun i
kdee nfungu. 3Du laam agu sa banlé tinga, taman

énifangfunguidad knunguisatulifanguimne di
gumneégu.”
4 Na lémanan linge talu Dwata i Amu di kenen,

manan, “Elisar ani ise mangfun i knunam, du nun
tingaam lagi kadang na kenen sa mbaling mfun
dun.” 5 Na nebe kenen Dwata déén di lwa, na
manan di kenen, “Neyem i langit, na nsem i dad
blatik ku gaganam i mse dun. Na di satu duh
kadang too dee dad belam salngad i kdee dad
blatik atu.”

6 Fnaglut Abram Dwata i Amu, na mda di
kafaglutan ani, matlu kenen di kite i Dwata.
7 Léman man Dwata, “Agu Dwata i Amu, mdek
ge lamwa di banwe Ur di Kaldi, du fye blégu ge i
klamang tana ani.”

8 Kabay tmimel Abram, manan, “Amugu Dwata,
i Magot i Kdee, tan i gugmadégu nfungu di satu
duh kadang i tana gmanam ani?”

9 Tmimel Dwata i Amu, manan, “Mebe ge deg
satu baka, satu kambing, na i satu bilibili, slame
ale tlu fali, na fakufam i satu abun na satu
salafati.”

10Taman i kdee gman Dwata ani, ftinebe Abram
di kenen, na fnatin, na sanbalin i dad Imanaf
ani, na fansen snabla i fkah dun. Alo i dad anuk
di bnas laan sanbali. 11 Kafnge én, mleen i dad
malbang anuk di bnas di tasanbali Imanaf én, du
fanla knaan, bay ndal ale Abram.

12 Na di kasdaf i duh, too gkudang Abram, na
kanteenan i mgat kmifu samlibut kenen, na too

sé i klikoan. 13 Taman 1éman man Dwata i Amu di
kenen, “Fye gadeam too gdoho i kneé i dad belam

di tana nfun i dademe dad to na gfasak ale na

faflayam ale kel di fat latu fali. 14 Kabay kafnge én,
fanlayamgu i dad to masak dale, na galwa ale di
agot i dad to én, na di kalwala gamgebe ale i dee
dad knun. 15 Kabay ge, landé sa smamuk ge du
flawilta ge. Na di ktuam mati ge na fanse ge lbang.
16 Na kel fa di fat tugad i belam, kohla fa gasfulé
dini. Naidad to dnagit Amori,imne dinidi banwe
Kanaan, lagu fa falwa, bay di kakelibang too sase i
nimola, fanlayamgu na falwagu ale di banwe ani.”

17 Na di takasdaf i duh, na mbaling kifu nan,
makto teen Abram i msut i sadi satu bong kulang
nun lifoh, na mbuk gagin i gansa too dmine. Na
tl fatnga magu di bleng i dad lmanaf tamasbali én
gine. 18 Hae, du di duh én, Dwata i Amu makang
ku Abram, na manan, “Ani i fakanggu, satu duh
blégudidad belamiklamang tana ani, mda di yéel
dibanwe Idyifkel di bong yéél Yufratis. 19 Légublé
di daleitanaigumne idee bung dad to dnagit ku
Kéni, Kénisi, Kadmoni, 20 Hiti, Férisi, Réfay, 21 Amori,
Kanaan, Girgasi, na Dyébusi.”

16

Hagar na Ismaél

1Na Saray, yaan Abram, la mnga. Kabay nun li-
bun lifanan i mda di banwe Idyif dnagit ku Hagar.
2Taman man Saray di ku Abram, “La faloh Amuta
Dwata ku mnga agu, taman fye ku tanlaminam i
lifangu, du ken nun belta fagu di kenen.”

Na nagin Abram i knayé nawa yaanan Saray.
3 Taman fatlamin Saray i lifanan Hagar di ku
Abram, du nimo yaanan. Di bang atu, tasfalo fali i

klo Abram mne di banwe Kanaan. 4Na tasatlamin
ale Hagar na Abram, na kafnge én maltien Hagar.

Na di kgade Hagar maltien kenen, too kenen
fdag na toon sansilo Saray. 5> Taman man Saray
ku Abram, “Na ge banlégu sala duen Hagar sam-
silo deg. Deg i fatlamin dun ge, na di kgadean
tamaltien kenen sansilon agu, na landé kafean
deg. Dwata i Amu sa mukum gite.”

6 Tmimel Abram, manan, “Ku én kadi, na du
lifanam nimoam di kenen i knayeam nimo.” Na
saseé kibo Saray ku Hagar, taman mila kenen.

7Na nun kasaligan i Dwata smitong ku Hagar di
satu sfuten di banwe lande to di kilil i dalan magu
salu di banwe Sur. ® Na man kasaligan di kenen,
“Hagar lifan Saray, ne gufdum, na né gusalum?”
Na tmimel Hagar, manan, “Mila agu di amugu
Saray.”

9Man i kasaligan i Dwata i Amu, “Samfulé ge di
kenen na nimenam i dekan ge.” 10 Na fadlug talu
i kasaligan, manan, “Toogu fbel i belam satu duh
kadang, na la ale gagan nse du too dee. 11 Du di
la mlo ani, mnga ge lagi, na dnagitam ku Ismaél,
du i gumtatek i dagitan ani dunan, fanlinge sa
Dwata i kaftabengam. 12 Kabay i tingaam kadang
gambet i satu Imanaf di bnas di la fa faknalam.
Na la gdadong i kdee dad to di kenen, du mda di
klabean, na knang kenen i kdee dad to, na i kdee
dad to mnang nawa kenen, na balu i dad flanekan
knangan nawa.”

13 Na én kdagit Hagar i Dwata i Amu i talu di
kenen, dunan, “Ge i Dwata i mifat deg.” Manan
ani du snalekan di nawan, manan, “Teengu ke
gine Dwata i mifat deg?” 14 Na ani i duen dmagit i

ktufa én, Béér Lahay Roy, du i gumtatekan, dunan
Ktufa Dwata i Mto na i Mifat Deg. Na i ktufa ani
déén fa kel di bang ani di gutnga i banwe Kadis na
Béréd.

15 Kafnge én, sut i tinga Hagar lagi na dnagit
Abram ku Ismaél. 16 Na di ksut Ismaél di ku Hagar
tawalu falo nam fali Abram.

17

Kaftuliiile i fakang Dwata

1 Na kel tasyem falod syem i fali Abram, 1éman
msut Dwata i Amu, di kenen, na manan, “Agu
Dwata Too Mtulus, mimen ge deg, na fadlug ge
mimo i matlu nimo. 2Na dnohogu i tafakanggu ge.
Hae, toota ge fbel, du fye too dee dad belam.”

3 Kaklinge Abram ani, lkuad kenen na kudung
di tana, du nafean Dwata. Na léman man Dwata,
4“Ani i fakanggu ge, nimota ge ma i dee bung dad
to. 5> Mda ani tala ge matlo Abram, bay dnagitta
ge Abraham, du nimota ge ma i kdee bung dad to.
6 Fdeegu i dad belam, du fye nun dee bung dad
to. Nun kadang di dad belam mbaling ale hari.
7Toogu dnoho i fakanggu di ge ani, na kel di dad
belam kel di lande sen. Agu Dwatam na Dwata i
dad belam di fulé duh. 81 klamang tana Kanaan i
flogumneam aniiblégu ge kadang naidad belam,
du fye gfunyu kel di lande sen. Na satu duh agu
Dwatala.”

9 Na léman talu Dwata di ku Abraham, manan,
“Nunileifakanggu, nalafakay kulayunimo, ge na
idad belam di fulé duh. 10 Ani saiilé i nimoyu, ge
na i dad belam, na tooyu dnoho ani, dunan i kdee
dad lagi di gamu ftuliyu. 11 Ge sa ftuli, du éniilé

i fakangta ge. 12 Na mda ani, na kel di dad belam
di fulé duh, tnuliyu i dad lagi ku tawalu duh klon
sut, balu dad ngalagi sut di dad lifanyu, balu sut di
gumneéyu ku demen to taghayadyumda di dademe
dad to. 13 Hae, du dad nga lagi sut di gumneyu
demen ku taghayadyu di dademe dad to, kdee dad
lagi too ftuli. Dumda diilé di dad lawehyu gadéyu
i kfankanggu landé gusenan. 14 Na ku simto di
dad lagiila ftuli, 1a gakuf kenen di gamu, du laan
nimen i dek kenen gabla di kfakanggu.”

15 Fadlug talu Dwata di ku Abraham, manan,
“Nangam dnagit i yaanam Saray, bay mda ani
dnagitam kenen Sara. 16 Banlégu kenen kafye na
toota ge banlé i tinga lagi fagu di kenen. Banlégu
kenen kafye na kenen sa mgimo yé i dee bung dad
to. Nanun kadang mgimo hari mda di dad belan.”

17 Kaklinge Abraham kdee ani, lkuad kenen na
kudung di tana na mulé di fandaman di kton,
manan, “Tay, gafnga fa ke i to tamlatu fali? Na
mnga fa ke Sara i tasyem falo falin?” 18 Na man
Abraham di Dwata, “Fye fa moon ku gamdawat
Ismaélidad fakangam di deg.”

19 Tmimel Dwata, manan, “Ise Ismaél gumlégu
i fakanggu ge, du i yaanam Sara mnga kadang i
tingaam lagi na dnagitam kenen Isaak. Dnohogu
i fakanggu di kenen na i dad belan kel di landé
sen. 20Lingeguikafakdom gabla ku Ismaél, taman
blégu di kenen kadang i kafye na banlégu kenen
dee dad nga na dee dad belan. Na i sfalo lwe di
dad belan mgimo kadang dad ulu. Namgimoidad
belan i satu bung dad to too mlabung. 21 Kabay
di tingaam lagi Isaak gudmohogu 1 fakanggu. Sut

kenen di yaanam Sara salngad di bang ani, di
gamtadol fali.” 22 Kafnge Dwata stulen di ku
Abraham tnagakan kenen.

23Na di duh atl, tnuli Abraham i tingaan Ismaél
nakdee dadlagisutdi gumnean na baluikdeelagi
ghayadan mda di dademe dad to, du én sa i gman
Dwata di kenen. 24 Di kaftuli Abraham tasyem
falo syem falin, 25 na i tingaan Ismaél tasfalo tlu

falin di ktuli kenen. 26 Di duh atu Abraham na i
tingaan Ismaél, taftulila i ktola, 27 na gakuf i kdee

dad lifanan lagi.

18

Itlu dad to mlauy di ku Abraham

1Satu duh, msut Dwata i Amu di ku Abraham di
gunun malbang kayu nfun Mamri diltu i duh klon
sudeng di gufusuk di slungan. 2Na keye Abraham,
nun teenan tlu dad lagi tadag mdadong déén. Di
kiten dale sadlu smitong na lkuad du mafe dale.

3 Na man Abraham di dale, manan “Lew, beg
gamu slob. Nang gamu fadlug, du gani agu na
tmabeng agu gamu. 4 Fafwe agu yéél, du alob
i bliyu. Na beg gamu fakay ftud di dungan i
kayu ani. 5 Fankaanta gamu, du fye nun galyu
di la gamu fa fadlug di kaguyu. Lehew agu, du
tanlauyyu agu na kayegu tmabeng gamu.” Na
tmimel ale, manla, “Tay, too fye sa. Na nimoam
igmanam.”

6 Kaklinge Abraham i manla, gasil kenen fusuk
di slungan di ku Sara, na manan, “Faflal ge.
Nweam satu saku too fye arina na nimoam fan.”

7Kafnge én, faflal Abraham salu di dad bakan,
du kanfean i too fye guya baka, ftatéan di saligan,
na faflalan ftaga. 8 Di kafnge ktaga i kdee blé
Abraham di dad to én gine, na léan blé gatas, na
satu bung gkaan nimo6 mda di gatas. Klola kmaan
dun, tadag kenen mdadong di dale di dungan
i kayu. 9 Slengla kmaan snalekla ku Abraham,
manla, “Taneéiyaanam Sara?” Tnimelan ale, “Ditu
kenen di slungmi.”

10 Kafnge én, man i satu di dad to tlang déén,
dunan Dwata i Amu, manan, “Salngad ani bangan
kadang di fulé fali, too agu samfulé na mnga
yaanam Sara tinga lagi.”

Na Sara kadi, tadag di gufusuk i slungla di gsen
ikagolito aty, nalingen i manan. 11 Na Abraham
na Sara tatoo tua nan, na taglius i bang Sara mnga.
12Taman mulé kenen, du manan di nawan, “Tatoo
agu tua, na yaangu too tua nan. Tan kibo i klehew
ani kel di deg?”

13 Na man Dwata i Amu di ku Abraham, “Tan

dé duen Sara mulé na manan di nawan Ku tan i
kiboan mnga du tatoo tua nan? 14 Nun ke i lagu

gagannimo? Landésa! Salngad anibangan difulé
fali samfulé agu, du mnga Sara tingaan lagi.”

15 Na du likd Sara taman tmulen kéng, na
manan, “La agu mulé.” Kabay man Dwata, “Too
glut mulé ge.”

I kafni Abraham gabla di dad to mne di Sodom
16 Na di fan mda dad lagi ani, meye ale ditu
gsen di banwe Sodom na magin Abraham dale, du
tdoan i dalanla. 17 Klola magu man Dwata i Amu
di kton, “Lagu buni di ku Abraham i fandamgu

i fangu nimo, 18 du i dad belan too dee kadang,
na mbaling sbung dad to too mdatah, na banlégu
kafye i kdee bung dad to di klamang banwe du
mda di kenen. 19 Tamgalékgu Abraham, du fye
tdoan i dad ngaan na i dad belan kibola mimen
deg, fagu di kimola fye na matlu. Na ku én nimola,
dnohogu i kdee fakanggu di kenen.”

20 Kafnge én, man Dwata i Amu di ku Abraham,
“Too dee tmulen di deg gabla di dad to di dad

banwe Sodom na Gomora. Too blat kun i dad
salala. 21 Taman salu agu ditu, du neyegu ku glut

i kaklingegu kula.”

22 Kafnge én, i lwe to mda, na fadlug salu di
banwe Sodom, na mneé Abraham di saféd i Amun
Dwata. 23 Na fdadong Abraham di Dwata na
smalek, manan, “Di kafalmom i dad to sase, fak-
ufam ke i dad to matlu? 24 Kaflingenta dun, ku
nun lime falo to i matlu ditu di Sodom, falmom
fa ke i klamang syudad? Kandom ke i dad lime
falo to matlu? 25 Toogu fnaglut laam ti fnati i dad

to matlu fakuf di dad to sasé. Laam ke nimo ani!
Ku fanlayamam i dad to sase laam fakuf i dad to

matlu. Hae, du ge sa i mukum i kdee dad to na i
kukumam too matlu.”

26 Na tmimel Dwatai Amu, manan, “Kununlime
falo dad to matlu ditu di Sodom, lagu falmo kadang
i klamang syudad, duenan du mda di dale.”

27 Na léman talu Abraham di Dwata, manan,
“Balu alo agu to, na ge Dwata i Amu, toom beg
fantahainawam di deg di kafadluggu stulen di ge.
28 Ken nun alo fat falo lime i dad to matlu, falmom
fa i klamang syudad du kulang lime di lime falo

gine?” Tmimel i Dwata, “Ku nun fat falo lime i dad
to matlu, lagu falmo i syudad.”

29Na léman talu Abraham, “Ken nun alo teenam
fat falo?” Tmimel Dwata, manan, “Ku nun fat
falo, lagu falmo dun.” 30 Man Abraham, “Tabya,
balu ge i Amu, nang ge flabé di deg ku 1éman
agu talu. Kaflingenta dun, ku nun alo tlu falo
teenam ditu?” Tmimel i Dwata, “Ku nun teengu
tlu falo, lagu falmo dun.” 31 Man Abraham, “Balu
ge i Amu, fantahaam nawam di deg. Tan ku én
alo teenam lwe falo dad to matlu?” Man Dwata,
“Ku nun teengu lwe falo dad to matlu, lagu falmo
dun.” 32 Na léman talu Abraham, manan, “Tabya,
ge i Amu, bay nang ge flabe di deg, du ani gusen
i mangu. Tan ké ku én alo teenam sfalo?” Na
tmimel i Dwata, “Ku nun teengu sfalo, lagu falmo
dun.” 33 Kafnge Dwata i Amu na Abraham stulen,
mda Dwata na mulé Abraham.

19

Dikagsalaidad to di banwe Sodom

1Dikakelilwe to, dunan dad kasaligan i Dwata,
ditu di banwe Sodom di kbutang én, sudeng Lat
mdadong di gufusuk di syudad di gal gustifun i
dad lagi. Di kiten dale, snitongan ale, na lkuad
kenen dunafean ale,namanan, 2“Lew, begyu slob
di gumnegu. Smulu agu du falobyu i bliyu, na ditu
i gukudangyu, na fakayyu fadlug di kaguyu fayah
flafus.” Kabay tmimel ale, manla, “Too fye di ge,
bay balu tadini dilwaigal guftud dad to magu, ani
igukudangmi.”

3 Kabay fadlug Lat mlak dale, na taman gagin
ale kenen ditu di gumnean. Na ftaga Lat i kakaan

flabi, na ftagan fan i lande bol dun yés, na kmaan
ale. 4Dila ale fa mile, sanlibut i gumne Lat i kdee
dad lagi, dad lamnok lagi na dad tua lagi mda di
Sodom. 5 Tlola Lat, na snalekla, “Tane i dad lagi
magin ge di gumneam flabi ani? Falwaam ale dini
di gami, du mimo gamiiknayeilawehmi di dale.”

6 Kaklinge Lat ani, lamwa kenen, na tnakaban
i takab, 7 na manan, “Tabya di gamu, nang gamu
mimo én du too sase. 8 Kabay dulagu gagan mngak
gamu, na la agu maye ku nun sase gaslok i dad
to tlang di deg ani, du agu sa mifat dale, taman,
falohgu i dad lwe dad ngagu libun lande fa yaan
ani, na nimoyu i knayeyu di dale.”

9 Kabay balingla man ku Lat, “Nang ge déén,
nang ge mlabet di fanmi nimo. Simto ge ke? Mne
ge dini, bay ise ge to mda di banwe ani. Na
ge baling i tamdo gami, ku tan i fakaymi nimo?
Nangam banlabal i nimomi, du fye 1a baling too
sasé fa gaslokam di nimomi di dale.” Na tuladla
Lat, na fdadong ale di takab, du fanla lanba.

10 Kabay i lwe kasaligan én, lanwala takab na
gasilla dyol Lat salu ditu di lam, na tnakabla i
takab. 11 Kafnge én, du mtulus ale, fbalingla bute
i kdee dad lagi ditu di lwa, du fye talala teen i
gusabla i takab.

Di kda Lat di banwe Sodom
12Na snalek i lwe kasaligan i Dwata Lat, manla,
“Nun ke dad gakedam mné dini? Ku nun dad
ngaam, dad tewem, na dademe dad tom, faginam
ale na mda gamu nan lamwa di banwe ani, 13 du
falmomi kadang, du talinge Dwata i Amu, i tulen

i dad to gabla di too sasé mgimo i dad to dini.
Taman dekan gami dini, du falmo i banwe ani.”

14 Kaklinge Lat i manla, salu kenen ditu di dad
lagi fan mwe i dad ngaan libun, na manan dale,
“Faflal gamu lamwa di banwe ani, du fan falmo
i Dwata.” Kabay lala fnaglut, du man nawala alo
kasfuba Lat.

15 Di fan maye mwal, gnaga i dad kasaligan i
Dwata manla, “Faflal ge, faginam i yaanam na lwe
dad ngaam libun, na tnagakyu banwe ani, du fye
la gamu gagin di kalmon.”

16 Kabay tifléét Lat. Taman du Dwata too kamdo
dale, damyol i lwe kasaliganan ku Lat, i yaanan,
na i dad ngaan libun, na nebela ale ditu di lwa i
banwe. 17Di kebela dale Lat ditu dilwa, manisatu
kasaligan di dale, “Mila gamu, fye gafles gamu
galwa. Nang gamu falé na nang gamu fafanak di
gudatal ditu, bay mila gamu salu ditu di dad bulul,
du fye la gamu mati.”

18 Kabay tmimel Lat, manan, “Tabya di gamu, la
agu gmagan. 19 Balu too bong kagtabengyu deg,
dufyelaagumati, balingagu mati. La agu gmagan
mila ditu di dad bulul, du too mawag. 20 Neyeyu,
nun banwe la mawag dini, too tukay i banwe atu,
na gafat agu ditu du tamdadong. Taman begyu
agu fsalu ditu, du fye 1a agu mati.” 21 Na tmimel
i kasaligan, manan, “Hae, agin agu i fnim, na lagu
kadang fakuf di kalmo i banwe atu. 22 Kabay faflal
ge mila nan, du landé mgimogu ku la ge fa kel
ditu.” I banwe atu dnagit Sor, i gumtatekan tukay,
du man Lat tukay banwe.

I kalmo i banwe Sodom na Gomora

23 Kakel Lat di banwe Sor tamsut i duh.
24 Kakelan ditu, fulen Dwata i sandawa i too

dmine mda di 1ang1t di dad banwe Sodom na
Gomora. 25 Hae, ani kibdo Dwata falmo Iwe banwe
ani na i klamang datalan. Na i kdee dad to mné
ditu mati, na i kdee dad tmabo di tana malmo.
26 Na yaan Lat falé di dad banwe att, na di kfaléan
mbaling kenen kahi le.

27 Di kakwalan too flafus, mték Abraham na
samfulé kenen di gutadagan di muna i Dwata.
28 Na neyen ditu di gusabla i dad banwe Sodom na
Gomora, na di klamang datalan, na teenan i bong
mgat buk salu tah mda di tana, gambet i buk di
bong ntam fnuluk too mgat.

29 Kabay di kafalmo Dwata i dad banwe di bong
datal én, gafaldaman Abraham, taman falwaan
Lat di kafalmon i banwe gumnean, du fye 1a mati.

21

Di ksut Isaak

1Na nun kafye blé Dwata ku Sara, du dnohoan
i tafakangan di kenen. 2 Hae, du mbaling kenen
maltien. Kafnge én, nun tingaan di ku Abraham,
balu tatoo tua nan, du tasut i tingala na lagi. Na
sut i tingaan too gasla di bang i fakang Dwata ku
Abraham. 3 Na dnagit Abraham i tingaan di ku
Sara, dunan Isaak. 4 Di gwalu du klon sut Isaak
tnuli Abraham, du én i dek Dwata kenen. 5 Na di
ksut Isaak, mlatu fali Abraham.

6 Na man Sara, “Tabanlé agu Dwata klehew, na
balu simto mlinge gabla di deg, magin deg lehew.”
7 Léan man, “Di muna, simto ke i fakay gamtulen

di ku Abraham na satu duh fantutuiguitinga? Balu
tatoo kenen tua, mnga agu fa i tingaan lagi.”

Fda Abraham Hagar na Ismaél

8 Kafnge én, tatoo lamnok i tingala Isaak, na

taman sankahla tmutu. Di duh kaskahla kenen
tmutl, mimo Abraham i bong fista.  Na Ismaél, i

tinga Abraham di ku Hagar, i libun mda di Idyif,
gal madoy i twalin Isaak. Na di kite Sara ani,
10manan di ku Abraham, “Falwaam diniilifanam
libun na i tingaan, du la fakay ku tinga i lifan
dmawat i alel di dad knunam di kfatim, du alo
tingagu i fakay mfun i kdee knunam.”

11 Na ani gumda i bong klidu nawa Abraham,
du Ismaél i tingaan. 12 Kabay man Dwata di
kenen, “Nang ge too mlidu gabla di tingaam lagi
na i lifanam libun Hagar. Fanlingem Sara, na
naginam i knayean, du fagu alo di tingaam Isaak
dniléguitoo glut dad belam. 13Légu banlé kadang
itingaam mda di lifanam libun, dee dad belan, du
fye mbaling ale dee na mgimo i satu bung dad to
too mlabung, du kenen i tingaam.”

14 Na di kakwalan too flafus, banlé Abraham
Hagar knaan, na i gumkah yéél too fno. Na ftian-
gan kenen, na fdaan kenen na i tingaan lagi. Mda
ale na salu di banwe landé to dnagit Bérsiba, na
lamngab ale déén.

15 Na di kti yéélla, tnagak Hagar i tingaan lagi
di dungan i tukay kayu. 16 Na mili kenen di
gumdadongan, i nun ke satu nligo i kawagan, na
sudeng kenen ditu. Na di ksudengan déén mlanu,
du manan di nawan, manan, “Mati ke i tingagu
kadang, na la agu mayé meye i kfatin.”

17Na Dwata mlinge i kngel i tingaan. Na kaklin-
gen dun, tlo kasaligan Dwata Hagar, mda di langit,
na manan, “Tan ké duenam mlidu? Nang ge liko,
du talinge Dwata i klanu i tingaam na teenan i
kagkahan. 18 Tadag ge, na salu ge ditu di tingaam,
nanlalam kenen, du fandeegu kadang i dad belan,
na mbaling ale sbung dad to too mlabung.”

19 Kafnge ani, fite Dwata ku Hagar i satu ktufa.
Na fananoan i gumkahan yéél, na fninuman i
tingaan lagi.

20 Too nifat Dwata Ismaél ani kel di kalnokan.
Na mneé kenen di gulandé to, na mbaling kenen
satu to too fulung dmulak. 21 Klon mne di gulandé
to dnagit ku Faran, nalékiyéanisatulibun di Idyif
du nimoan yaanan.

22

Tnilew Dwata Abraham
IMiduliduh, midulibutang, na tnandak Dwata

Abraham. Taman, satu duh tlo Dwata Abraham,
manan, “E, Abraham.” Na tmimel Abraham,
manan, “Hae Amu, gani agu.”

2Na man Dwata, “Gadégu toom kando Isaak, du
kenen alo i tingaam di ku Sara. Kabay faginam, na
salu gamu ditu di banwe dnagit Moraya. Ditu di
banwe atu fitegu ge i satu bulul, na ditt gumatim
kenen, na sduléam snakuf du dsuam di deg.”

3 Kaklinge Abraham ani, too flafus di kwalan
én, tmifak kenen kayu, du dutungan i dsuan. Na
nafidan i Imanaf gambet i kuda dnagit dongki, du
gumlulenan dad neben. Na faginan Isaak na lwe
saligan lagi, na mda ale salu di banwe gumdek
Dwata kenen. 4 Na di kakel i gatlu duh i kagula,

teen Abraham i bulul tamdadong, i bulul gman
Dwata kenen. 5 Taman manan di dad saligan, “Fa-
tan gamu dini, du neyeyu i dongkiito, du mnagad
agu dibulul atu, na fagingu tingagu, du mangamfu
gami di Dwata. Na kafnge én, samfulé gami 1éman
dini.”

6 Kafnge én, ftiang Abraham ku Isaak kayu du-
tung, na mebe kenen i bansung na kisong du to
lifoh. Klola magu, 7 talu Isaak di maan Abraham,
manan, “E, Ma”. Na tmimel Abraham, manan,
“Tan dun To?” Snalek Isaak, “Tanun sa dad
kayu dutung na lifoh. Kabay landé sa i tinga
bilibili fnatita na snakufta, du dsu di Dwata?”
8 Na tmimel Abraham, “To, Dwata i mlé kadang i
kliduta i tinga bilibili dsuta.”

Kafnge én, fadlug ale magu. 9 Kakella di sabla i
gman Dwata, mimo0 Abraham i gudamsu na toon
fanse samlasud i dutung di tah i gudamsuan di
Dwata. Kafnge én, nagotan Isaak na bnakusan
kenen, na filean di tah i dutung. 10 Na nwean i
bansungan, du fanan fnati i tingaan. 11 Kabay di
fanan kagu mati i tingaan, gasil tamlo kasaligan
Dwata i Amu mda di langit, manan, “E, Abraham,
Abraham.” Tmimel Abraham, “Hae Amu, gani
agu.”

12 Man i kasaligan, “Nangam fanles fnati i tin-
gaam. Aninan, gadégu too sikofikimenam Dwata,
du balu fa Isaak i sen tingaam di ku Sara, fanam
blé di deg.”

13 Di keye Abraham di glibutan, teenan i lagi
bilibili gasdang i sungketan di sabat. Nwean,
bnakusan, fnatin, na sanduléan snakuf, du dsuan
di Dwata tlas i tingaan. 14 Dnagit Abraham i

banwe atu na i gumtatek i dagitan dun, dunan,
“Dwata i Amu sa M1é”. Na balu di bang ani, nun
mangman, “Di bulul Dwata, Dwata sa mlé.”

15 Na léman tamlo kasaligan Dwata i Amu, ku
Abraham, mda di langit, 16 na manan, “Du tani-
menam agu, na fanam blé di deg i sen tingaam,
nun fakanggu di ge ani i toogu dnoho, du deg sa
Dwata i Amu i talu di ge. 17 Ani i fakanggu, toogu
mlé i kafye di ge, na toota ge fbel. Na i dad belam
kadang, salngad kdee i dad blatik di langit, na
salngad kdee i dad falak di kilil i mahin. Satu duh
gfisan i dad belam i dad to dmuen dale, na ale
baling kadang magot i dad banwela. 18 Na fagu
di dad belam, mlé agu kafye di kdee dad to, du
tanimenam i katedgu ge.”

19 Kagman Dwata ani, samfulé Abraham na
Isaak di dad saligla, na mda ale mulé salu di
Bérsiba, na mne ale déén.

24

Rébéka mbaling yaan ku Isaak

1 Midul i duh, midul i butang, na tatoo tua nan
Abraham, na too kenen mablé Dwata i Amu kafye
di kdee nimoan. 2 Na di satu duh, fngé Abraham i
ulu di kdee saligan, na kenen i gusmaligan i kdee
nfunan, na manan di kenen, “Fkaham i kmalam
di dungan i fuadgu, du ilé fye gadeégu toom dnoho
i flalogu ge ani. 3 Kayegu ku makang ge di deg,
fagu di dagit Dwata dilangit, na di tana, dikafnga-
balam kadang i yaan i tingagu lagl 1a ge meye ili-
bun mda di banwe Kanaanigumnegu ani. 4Kabay

salu ge ditu di banwegu, na di dad gakedgu, du
ditu gumeyem libun yaan Isaak kadang.”

> Kabay smalek i saligan, manan, “Kaflingengu
dun, kula maye magin dini kadangilibun teengu?
Fsalugu ditu ke i tingaam di banwe i gufdum?”

6 Na tmimel Abraham, manan, “Nang sa.
Nangam fsalu dith i tingagu. 7 Hae, du di
muna fa, Dwata i Amu, i Dwata di langit, mdek
deg tmagak i dad gaked i magu, na i banwe
gusutgu, na too kenen makang deg i kenen
mlé i klamang tana ani di dad belgu. Taman,
Dwata sa febe kadang i kasaliganan malak ge
di kagum, du fye ditu gumitem i libun yaan i
tingagu. 8 Kabay kaflingengu dun, ku la maye
kadang i libun teenam magin ge dini, balu laam
dnoho i fankangam deg ani. Kabay balu tan i
mkel, nangam fsalu ditu i tingagu.” 9 Taman
fkah i saligan i kmalan di dungan i fuad i amun
Abraham, na makang kenen toon dnoho i flalo
Abraham kenen.

10 Kafnge én, fafngé i salig i sfalo kamél i amun
Abraham, na dee dad fye kalyak, na mda kenen
salu ditu di banwe gumne i flanek Abraham lagi
dnagit ku Nahor déén di Mésofotamya. 11 Di kake-
lan ditu, tatoo flabi nan, na bangidad libun smulu
yéél di ktufa di lwa i banwe ani. Taman déén
gufaftudan i dad kamél, mdadong di ktufa.

12 Na dmasal kenen, manan, “E, Dwata i Amu,
Dwata i amugu Abraham, tnabengam agu, na
tabya dnohoam i fakangam di amugu Abraham,
na fitem kenen i kakdom landeé kgilin. 13 Na tagani
agu di ktufa gal gusmulu i dad sawang libun di
banwe ani. 14 Kakella kadang, mni agu yéél di

satu sawang libun, na mangu kadang di kenen,
‘Fakay ke ku beg agu minum di tibudam? Na
ku manan kadang, ‘Hae, fakay ge minum, na agu
smulu du finumgu dad kamélam.’ Fye ku ani
mooniilé kenenitanalékam yaanilifanam Isaak.
Na ku gdoho ani kadang, gadégu tagdoho nan i
fakangam di amugu Abraham, na tafitem kenen
i kakdom lande kgilin.”

15 Di laan fa fnge dmasal, takel i satu sawang
libun dnagit ku Rébéka, tmiang i tibudan. Rébéka
ani, tinga Bétuél, na Bétuél tinga Mélka lagi. Na
Mélka i yaan Nahor; i flanek Abraham lagi. 16 Too
fye baweh Rébéka ani, na la fa magu di nun yaan.
Tamasol kenen ditu di ktufa, na smulu i tibudan,
na fanan kagu mulé.

17Taman faflal i salig Abraham smitong kenen,
na manan, “Fakay ké ku beg agu minum di tibu-
dam?”

18 Na tmimel Rébéka, manan, “Hae amugu, fakay
ge minum.” Na gasilan nwe i tibudan tniangan
gine na finuman.

19 Di kafngen minum, man Rébéka, “Na 1éman
agu smuluy, du finumgu i dad kamélam kel di kab-
sol i nawala minum.” 20 Na gasilan kok i gdeé
yéél di guminum dad kamél, na mila salu ditu di
ktufa duléman smulu, du fye gamginumidad kdee
kamél i salig. 21 Na i salig Abraham tati fanak, tati
too meye nimo i sawang libun ani, du fye gadean
ku Dwata mlé kafye gukel i nagun ani.

22 Di kafnge kinum i dad kamélan, mwe i salig
i mabtas ulel blawen, fkah di ilung, na i lwe mal-
bang glang blawen, na blén di ku Rébéka. 23 Na
snalekan kenen, “Libun, simto i maam? Tabya

tulenam deg, fakay ke ku beg gami flo mne di
gumné maam. Sfayu gami ké i dad dademegu
ani di gumneyu, du fye fakay gami ftud kadang
butang?” 24 Na tmimel Rébéka, “Magu dunan
Bétuél,itinga Nahor na Mélka.” 25 Nalémanan man,
“Fakay sa ku mne gamu di gami di butang ani, na
nun kwat i gumilé dad kamél na knaan i fkaan
dale.”

26 Kafnge én, lkuad i salig du mangamfu di
Dwata i Amu, 27 manan, “Dnayengu Dwata i Amu,
iDwataiamugu Abraham, du too kenen gsalig, na
nun kakdon lande kgilin, na dnohoan i fakangan
di amugu, na kenen malak dagu di kagugu ditu di
gumne gaked i amugu.”

28 Muna Rébéka mila mulé, na tnulenaniyéanna
dademe gakedan gabla di kdee i mgimo di kenen.
29 Na nun flanek Rébéka lagi dnagit ku Laban. Na
faflal Laban smitongisalig Abraham ditu di ktufa.
30 Du di kaklingen dun ani gine, na di kiten i ulel
di ilungan, na i dad glang di sigal i flanekan, na i
kaklingenimanan, gabla di gmanisalig Abraham
di kenen, taman faflalan snitong i salig ani, na
teenan kenen saféd i dad kamélan mdadong di
ktufa. 31 Na manan di kenen, “Mablé ge Dwata i
kafye. Magin ge deg ditu di gumnemi. Na la gabla
ku ge tati mné dilwa, du tafnatlagadgu i gumneéyu
na gumkahyu i dad kamélam.”

32 Kaklinge i salig ani, salu ale di gumnela, na
nwela i dad lulen di dad kamél, na fankaanla. Na
banléla yéél i salig Abraham na i dad dademen
magin kenen, du alob i dad blila. 33 Di kablé dale
i kakaanla, man i salig Abraham, “La agu kmaan

kulagu fa gtulen ku taninagugu.” Na Labani talu,
manan, “Na tulenam gami.”

34 Taman man i salig, “Agu i salig Abraham.
35 Too mablé Dwata i Amu kafye i amugu na
mgimo Kkenen to nun. Banlén kenen dee dad
bilibili, dad kambing, dad baka, dad salafi, dad
blawen, dad lifan, dad kamél, na dad dongki. 36 Di
tatoo ktua Sara, i yaan i amugu, mnga kenen tinga
lagi. Na di kenen gumlé amugu Abraham i kdee
knunan. 37 Fafakang agu i amugu i too dnohogu
i flaloan dagu. Fnangan agu malék i libun, du
yaan i tingaan, mda di banwe Kanaan, i banwe
gumnean. 38 Kabay dekan agu samfulé di dad
gakedimaan, ditu di dad gutambulan, du ditu kun
gumeyegu ilibun nimo yaan i tingaan.

39 “Kafnge én, smalek agu mangu, ‘Kaflingengu
dun, ku la mayé magin dini kadang i libun
teengu? 40 Na ani timelan dagu, ‘Dwata i Amu
i galgu nimen, faginan i kasaliganan malak ge di
kagum, du fye kenen mlé kafye gukel i nagum. Na
gweam kadang i libun nimo yaan i tingagu ditu di
dad gutambulgu na i gaked i magu.

41« ‘Kabay di kakelam ditu di dad gakedgu na ku
la ale flinge ge, na ku lalafalohilibun fagin ge dini,
balu laam dnoho i fakangam di deg.’” Ani gman
amugu Abraham di deg.

42 “Na di duh ani gine, di kakelgu di ktufa,
dmasal agu di Dwata, mangu, ‘E, Dwata i Amu,
Dwata i amugu Abraham, ku fakay di ge, begam
banlé kafye gukel i nagugu ani. 43 Tagani agu di
ktufa. Na ku nun kadang sawang libun salu dini
du smulu, na mangu di kenen, “Fakay ke ku beg

agu minum di tibudam?” 44 Na ku tnimelan, “Hae,
fakay ge minum, na léman agu smulu du finumgu
i dad kamélam.” Fye ku ani moon i ilé kenen i
tanalékam yaan i tinga amugu.’

45 “Di 1a agu fa fnge dmasal di Dwata, takel
Rébéka tmiang i tibudan salu ditu di ktufa du
smulu. Na di kuléan fdu di ktufa mangu di kenen,
‘Libun, begam agu fninum.’

46 “Na kaklingen i kafnigu kenen, gasilan nwe
i tibud tniangan gine, na manan, ‘Minum ge sa,
na léman agu smulu du finumgu i dad kamélam.’
Taman minum agu, na fninuman i dad kamél.

47 “Na snalekgu kenen ku simto i maan. Na
tmimel kenen manan i maan dunan Bétuél, i tinga
Nahor na Mélka. Na kafnge én, nwegu i ulel na
i dad glang na blégu kenen. 48 Na lkuad agu,
du mangamfu agu di Dwata i Amu. Dmayen
agu Dwata i Amu, Dwata 1 amugu Abraham, du
nalakan agu di glut dalan, du fye salu agu dini, du
nwegu fu i flanek amugu, du nimo yaan i tingaan.
49 Na ku kandoyu i amugu, na ku banléyu kenen
kafye, tulenyu deg ani. Kabay kula, l1éyu tulen deg,
du fye gadégu ku tan i nimogu.”

30 Na man Laban na Bétuél, manla, “Tafite
Dwata i Amu, i knayean, taman landé dademe
gmanmi. 51 Fye sa di gami ku nweam Rébéka ani,
du fye kenen yaan tinga i amum, du ani sa i knaye
Dwata i fiten di gito.”

52 Di kaklinge i salig Abraham dun ani, lkuad
kenen du nafean na dnayenan Dwata i Amu.
53 Kafnge én, nukalan i dad kalyak neben, dunan
dad kas mda di salafi na blawen, na dad klaweh,

na blén di ku Rébéka. Na blén dad mabtas kandeen
di flanekan lagi na di yéan. >4 Na kafnge ani,

takmaan na minum i salig ani na i dad dademen
magin kenen, na kudang ale déén di gumnéla. Na
di ktékla di flafus man i salig Abraham, “Mbal agu
di gamu, du fan agu mulé di amugu.”

55Kabay tmimel i flanekan lagi na i yéan manla,
“Faloham Rébéka mne fa di safédmi kel di sfalo
duh. Kafnge én, fakay gamu mda.”

56 Kabay man i salig, “Nangyu gami nangga,
du tablé Dwata i Amu kafye gukel i nagugu ani.
Kayegu moon ku falohyu gami mda, du mulé di
amugu.”

57 Na tmimel ale, manla, “Fngémi funa Rébéka,
na snalekmi ku tan i knayean.” 58 Taman fafngéla
Rébéka na snalekla, “Maye ge ke nan magin i to
ani?” Na tmimel kenen, manan, “Hae, magin agu
nan.”

59 Taman falohla Rébéka magin i salig Abraham
na dad magin kenen. Na faginla i satu tua libun
gal mifat ku Rébéka. 60Di la ale fa mda, mni ale
kafye mda di Dwata, du blé di ku Rébéka, manla,
“E, Dwata, begam moon banlé i flanekmi ani dee
libu belan. Na fye moon too gfisan i dad belan
kadang i kdee dad banwe i dademela sduen.”

61 Kafnge én, Rébéka na dad saligan libun magin
kenen fatlagadla i lulenla. Na smakay ale nan
di dad kamél, du magin ale nan i salig Abraham.
Kafnge én, kdeela mda.

62 Na di bang ani, Isaak tati mulé kenen mda
di banwe Bér Lahay Roy salu di banwe Négéb di
gumnean. 63 Na satu duh too flabi nan, salu kenen
ditu di nligon du dmasal, na di ktukengan meye

teenanidad kamél fan kel déén. 64 Na Rébékameye
na teenan Isaak. Na tnufan i kamél snakayan.
65 Na snalekan i salig Abraham, manan, “Simto
ké i déén di nligo i smitong gito.” Na tmimel i
salig, “Kenen sa i amugu.” Taman snafang Rébéka
ibawehan, du nafean Isaak.

66 Kafnge én tulen i salig ani ku Isaak i kdee
tamgimoan di kagun. 67 Na nebe Isaak Rébéka ditu
di gumne i yéan Sara. Na kafnge én, sdeme ale, na
too bong nawa Isaak ku Rébéka. Na tamaglala nan
Isaak gabla di kfati yéan.

25

Dyékob na Isaw

19 Na ani i santulen gabla ku Isaak i tinga
Abraham. 20 Na tafat falo fali Isaak di kagwean
1 yaanan Rébéka, i tinga Bétuél. Bétuél ani, na
Laban i flanek Rébéka, mne ale di Aramaya di
Mésofotamya.

21 Na Rébéka la mnga, taman dmasal Isaak di
Dwata i Amu gabla ani. Na linge Amun Dwata
i kafnin, taman Rébéka mbaling maltien. 22 Na
fingin i kaltienan ani, na di 1a ale fa sut lyalon i
kgal kalyak di lam i tienan. Taman snalekan di
nawan, “Tan ke ku ani mgimo di deg?” Taman
snalekan di Dwata.

23 Na man Dwata i Amu di kenen, “Fingin i tin-
gaam na mbaling ale kadang gutambul i lwe bung
dad to. Na dad lwe bung to ani, la satu nawala,
sduen ale, taman stani ale. Na kadang satu duh, i
satu bung dad to ani nun enegla mdatah di eneg i
satu. Naitingaam twege glifan kadang di twalin.”

24 Na kakel i bang i ksut dad ngaan, tasut i
tingaan fingin slame lagi. 251 muna sut too fule
nailawehantoonun bulan, taman dnagitla kenen
Isaw, du too nbul. 26 Kafnge én, di ksut i twalin,
nagotan i takad i twegen, taman dnagitla kenen
Dyékob, du dagitan ani fan salngad di satu talu
takad. Na di ksutla tanam falo fali Isaak.

27 Na talamnok i fingin ani na tasawang lagi
ale nan. Na Isaw kenen tambaling kenen fulung
dmulak, na lamngab di lam i dlag. Kabay Dyékob
kenen fafanak mdadong di slung i gumneéla. 28 Na
bong nawa Isaak ku Isaw, du too mayé kmaan i
dad lmanaf di bnas i gwe Isaw. Kabay bong nawa
Rébéka baling ku Dyékob.

29 Satu duh, smabew Dyékob i dad blangol fule,
du nimoan uten. Kel Isaw mda di gumlokan, too
kenen bitil. 30 Taman manan di ku Dyékob, “T0,
gasilam agu banlé i fule sabew én, du fan agu mati
i kbitilgu.” (En duenan satu dagit Isaw dunan
Idom, gumtatekan fule.)

31 Na tmimel Dyékob, manan, “Lata ge sa banlé
silang ku banlém agu untung i dnawatam kadang
di kfati mata, du ge tingaan twege.”

32 Man Isaw, “Hae, fye sa. Balu deg i tingaan
twege, tan i gukmamugu i untung én ku mati agu
di kbitilgu ani.”

33 Man Dyékob, “Silanggu blé ge ku funa ge
smafa na blém di deg i untung tagak mata di ge di
kfatin kadang satu duh.” Taman smafa Isaw i blén
kadang kun i untung mda di maan di kfatin.

34 Kafnge én, banlé Dyékob Isaw fan gagin di
sabew blangol. Kmaan na minum kenen, na

kafnge én mda.
Taman laan knabas i untung tagak i maan ke-
nen, én baling knabasan i sulé kakaan.

27

I kablé Isaak i kafye mda di Dwata di ku Dyékob

1Kafnge en, di taktoo tua Isaak na talaan mite,
fngén i tingaan twege Isaw na manan di kenen,
“Tingagu.” Tmimel Isaw, na manan, “Gani agu
Ma.”

2 Na man Isaak di kenen, “Tatua agu nan, na
lagu gade ku kilen kfatigu. 3 Taman mda ge, na
nebem i boholam na sbatam, na ditu ge di bnas
na dmulak ge deg. 4 Na tnagam kadang én ktaga
i toogu kaye, na nebem dini di deg du knaangu.
Kafngegu kmaan, mni agu di Dwata, du fye mlé
kenen kafye di ge. Ani kayégu nimo di la agu fa
mati.”

5 Kabay Rébéka i yaan Isaak, mlinge i man
yaanan ditingaan Isaw. Taman di kda Isaw salu di
bnas du dmulak, 6 man Rébéka di tingaan Dyékob,
“Lingegu gine i gman maam di twegem Isaw. 7 Na
man maam di kenen, ‘Ditu ge di bnas na dmulak
gedeg, natnagam kadang én ktagaitoogu kayé, na
nebem dini di deg du knaangu. Kafngegu kmaan,
mni agu di Dwata, du fye mlé kenen kafye di ge.
Ani kayégu nimo di la agu fa mati’ Ani gman
maam. 8 Na TO, too ge flinge deg, na nimoam i
mangu di ge ani. 9 Ditu ge di dad Imanafito na
mebe ge dini lwe mabu tinga kambing, du fye
tnatéta na tnagagu kadang, én ktaga too kaye i
maam. 10 Na di ktagan fakay nebem di kenen,

du fye ge baling gamdawat i kafye di kdasalan di
Dwata, dila kenen fa mati.”

11 Kabay man Dyékob di yéan Rébéka, “YE,
gadeam i twegegu Isaw, too nbul, na la agu sal-
ngad kenen, du la agu nbul. 12 Kaflingengu dun,
ku nagot agu ma, na ku gadean ise agu Isaw, na
man nawan mgaw agu kenen, du flingu agu deg
1 twegegu, ken mni di Dwata baling kaflayam, na
ise kafye i kel di deg.”

13 Na tmimel i yéan, manan, “To, ku nun sasé
kadang kel, ise sa kel di ge, bay di deg baling i
gukelan. Taman nimoam i mangu di ge ani, na
mebe ge di deg dad kambing.”

14 Na taman nimo Dyékob i gman i yéan. Na
tnaga iyéanikambing, én ktaga i too kaye i maan.
15 Kafnge én, fnalsak i yéan Dyékob i klaweh Isaw
too fye, i klaweh busekan déén di gumnela. 16 Na
nlabédan dad sigal na lial Dyékob i nlanit kindal i
dad kambing gine. 17 Na blé i yéan ku Dyékob i fye
uten na fan tnagan.

18 Na salu Dyékob di maan, na kakelan ditu,
manan, “E Ma.” Na tmimel Isaak, manan, “Hae To,
simto ge ke?”

19 Na man Dyékob, “Deg sa i tingaam twege
Isaw. TanimoOgu i fimoam deg. Beg ge mték ma,
du kmaan ge i uten nebegu ge, du fye kadang
mni ge di Dwata, du fye mlé kenen kafye di deg.”
20 Na léman talu Isaak, manan, “Tay sa To, klalam
gamwe dmulak.” Man Dyékob, “Dwata i Amu i
fnangamfuam i tmabeng deg.”

21 Na kafnge én man Isaak di ku Dyékob,
“Fdadong ge di deg du fye gagotta ge, du fye

gadegu ge too glut tingagu Isaw.”

22Na fdadong Dyékob di maan Isaak, na nagotan
Dyékob, na manan, “I dad sigalam salngad i sigal
Isaw. Kabay i taluam salngad i talu Dyékob.” 23 La
dile Isaak tingaan Dyékob, du i dad sigalan nbul,
salngad i dad sigal Isaw. Taman fan mni Isaak i
kafye mda di Dwata.

24 Kabay di la fa mni Isaak snalekan Dyékob,
manan, “Man To, too glut ke, ge i tingagu Isaw?”
Tmimel Dyékob, manan, “Hae sa Ma, too glut agu
Isaw.” 25 Man Isaak, “Na blém di deg i dademe
uten nebem deg, du kmaan agu nan. Na kafnge én,
mni agu di Dwata kafye blé ge.” Na tablé Dyékob i
uten na kmaan maan, na neben di kenen i falami
binu na minum. 26 Kafnge én, man Isaak, “T0 too
ge fdadong di deg, na nalakam agu.”

27Dikafdadong Dyékob di maan nalakan kenen.
Na kagbun Isaak i klaweh Isaw i lsak Dyékob,
dmasal kenen, manan, “Too fye bun i tingagu,
salngad i bunibnasimablé Dwata kafye. 28 Fnigu
di Dwata ku fulenan i tanaam, na ku banlén ge
mabu tana, na ku banlén ge kadang bong ulé i dad
flam, na too munge i dad fulem, du fye too gabla

i kakaanam na ninumam mda di tanaam. 29 Na
1émangu fni di Dwata ku fdanaan i dee dad to di

ge, na toola ge nafe, na ku ge moon mebe kadang
i kdee dad bel i dad flanekam, na kdee i dad bel i
yéam. Na fanlayam Dwata i kdee dad to madoy ge,
na banlén kafye i kdee dad to fafye ge.”

30 Na di kafnge Isaak mni kafye di Dwata mda
Dyékob. Na di kdaan, takel Isaw dmulak. 31 Na
tnatéan i gwean dmulak, na tnagan én ktaga i too
kayé i maan, na neben di maan. Na manan di

maan, “E, ma, tagani agu, beg ge mték na kmaan
ge i gweégu dmulak. Na kafngem kmaan, fakay ge
mni di Dwata na kenen i mlé di deg kafye.”

32 Na smalek Isaak, “T0, simto ge ké?” Tmimel
Isaw, “Ma, deg sa Isaw, i tingaam twege.”

33 Di kaklinge Isaak i tingaan, tati too kankal
du mda di bong ktikengan. Na manan, “Ku ge
Isaw, simto gine ké mebe degigwean dmulak kun.
Tlabo ani kafngegu kmaan na tamni agu di Dwata
du fye banlén kenen kafye, na talagu fakay nawi i
kablé Dwata kafye di kenen.”

34Na kaklinge Isaw ani too mlanu du bong klidu
1 nawan, na manan di maan, “Ma, léman ge beg
mni di Dwata, du fye mlé di deg kafye.”

35Kabay tmimel Isaak, manan, “I twalim Dyékob
salu di deg, na fangawan agu. Taman tafngegu
mnidi Dwata, na tagablé di kenen i kafye, én kafye
iblé moon di ge.”

36 Man Isaw, “I dagitan Dyékob (i satu gumtatek
i1 dagitan dunan mgaw) too bla kenen, hae, du
ani tagalwen dulé mwe i nfungu moon fagu di
kafgaw. Di muna fa, tanwean di deg i untung
gdawat kadang i tingaam twege di kfatim, na ani
lémanan nwe di degikafye dnawatgu moon mda di
Dwata. Ma, nun sa fa ke, beg ge fakay mni moon
di Dwata, du fye banlén agu kafye?”

37Natmimel Isaak, manan, “Tagafnigu di Dwata
ku fdanaan ge di kenen, na tagafnigu ku i gakedan
mbaling dad saligan. Na gafnigu di Dwata ku
mablé kenen fye kné, du fye too bong i kantun na
bong falami binun. To, talande dademe kafye i
fakaygu fni di Dwata du blén ge.”

38 Fadlug Isaw smalek na fakdo di maan,
manan, “Ma, too glut ke lande gde balu satu
kafye i fakayam fni di Dwata du fye blén deg?” Na
1éman mlanu Isaw, mda di bong klidu nawan.

39 Na tmimel i maan Isaak, manan, “Satu duh
mne ge mawag di too fye tana, na baling ge mné
di tana la fafé i alu. 40 Kabay too ge labe di kasfati,
na ani kadang i kfagu kagweam i kanliduam. Na
kadang mbaling ge lifan flanekam. Kabay di la ge
nan kadang gamtayud, galwa ge di falelan.”

I'kila Dyékob di gumnean

41 Na busek Isaw di nawan i knangan i twalin
Dyékob, du tagdawat Dyékob i kafye mda di Dwata
iblé moon di kenen. Na man Isaw di kton, manan,
“La mlo mati ma. Na kafnge én, bnanogu twaligu
Dyékob.”

42 Na di kaklinge Rébéka i tafandam Isaw, fngén
Dyékob, na manan di kenen, “To, fanlingem agu.
I flanekam Isaw maye malas i tamgimoam di ke-
nen, du falan fandam fanan ge fnati. 43 Na taman
To, toom nimen i mangu di ge ani. Mila ge ditu di
flanekgu lagi Laban di banwe Haran. 44 Na flo ge
mne di safédan, kel di klana i kaflabé i flanekam
ge. 45 Na di klifetan kadang i kaflabean ge na i
tamgimoam di kenen, nun dekguifgadeé ge, du fye
samfulé ge dini. Na mila ge, du la agu maye ku lwe
gamu sdulé mati di sduh.”

46 Kafnge én, salu Rébéka di yaanan Isaak, na
manan, “La agu gamtayud i tagné nimo i dad
teweta libun i dad yaan Isaw mda di banwe Hiti.

Ku mweé Dyékob 1 libun, du nimoan yaanan, gam-
betidad yaan Isaw ilibun mda di banwe Hitj, fye
fa ku mati agu.”

28

I kafda Isaak Dyékob salu ditu di faan

1 Kaklinge Isaak i gman Rébéka fngén Dyékob,
na dnasalan du banlé kenen kafye na flaloan ke-
nen, manan, “Nang ge mwe yaanam i libun mda
di banwe Kanaan ani. 2 Bay baling ge fatlagad,
na mda ge nan salu ditu di banwe Mésofotamya,
di gumné i ma i yéam Bétuél. Ditu gumweam
yaanam. Na i nweam yaanam di dad nga libun
Laban i lagi yéam. 3 Na blé moon Dwata i too
mtulus i kafye di ge, na banlén ge moon dee dad
nga, du mgimo ge ma i dee bung dad to. 4Na blén
moon kafye di ge, na di dad belam i salngad kafye
fakangan ku Abraham i fuam, du fye kadang di
satu duh, gamu sa mfun i banwe i flo gumneito
ani, ibanwe gablé Dwata ku Abraham.” >Kafngen
talu, fdaan Dyékob salu di Mésofotamya ditu di ku
Laban tinga Bétuélito mdadibanwe Aramaya. Na
Laban ani lagi Rébéka, i yé Dyékob na Isaw.

6 Na gade Isaw i kdasal Isaak ku Dyékob, du
fye blé Dwata kafye di kenen, na fsalun ditu
di Mésofotamya, du fye gamwe yaanan ditu. Na
gadean di kdasalan kenen fnangan ku Dyékob
mwe yaan i libun mda di Kanaan. 7 Na léman
gade Isaw nimen Dyékob i knaye i maan na yéan,
na tamda nan salu di Mésofotamya. 8 Ani glabat

Isaw di maan i laan lehew i dad libun fdu di
Kanaan. 2 Taman salu kenen ditu di faan Ismaél

tinga Abraham, na mwe fa satu yaanan dnagit ku
Mahalat twali Nébayot i tinga Ismaél.

I kna Dyékob dittt di Bétél
10 Na tamda Dyékob di banwe Bérsiba na salu

ditu di banwe Haran. 11 Na kakelan ditu di satu
banwe, na ftud du takifu nan. Milé kenen na

tamdanan di batu. 12 Na kamna kenen, i knan ani
teenan i bong yaut. Na yaut ani gafdak di tana kel
di tah i langit, na déén gumyak na gumnaul i dee
kasaligan Dwata. 13Na teenan Dwata i Amu, tadag
di tahiyaut na talu, manan, “Agu sa Dwata i Amu,

Dwata i fuam Abraham na Dwata i maam Isaak.
Blégu ge na i dad belam kadang i tana gumileam

ani. 14 Dee kadang i belam salngad i kfung di
tana du la gse. Na satu duh mbel gamu ditu di
gusut i duh, na di gusdaf i duh, ditu di gufdu i
sabnal, na ditu di gufdu i balat. Na fagu di ge,na i
dad belam blégu kafye di kdee dad to di klamang
banwe. 15 Na samnagin agu ge, na nifatta ge, balu
neigusalum. Na fasfuléta ge dini di tana ani. Lata
ge tnagak kel di kagdoho i fakanggu di ge ani.”

16 Na di kukat Dyékob manan di nawan, manan,
“Too glut, dini Dwata i Amu di gusablagu ani, bay
di kakelgu lagu gade dini kenen.” 17 Na liko kenen,
na manan, “Tay, gamliko i gumnégu ani. Ani i too
glut gumné Dwata na ani i gufusuk salu di langit.”

18 Na di kaflafusan, too flafus mték Dyékob na
nwean i batu gutamdananan na fdakan du ni-
moan gufaldam i gnagun ani. Na kafnge én
nkokan fngalo, duilé anii gumangamfu di Dwata.
19 Na dnagitan i banwe ani Bétél, du i muna dagit
ibanwe ani dunan Lus.

20 Kafnge én, makang Dyékob di Dwata, na
manan, “Ku samnagin ge deg na nifatam agu di
kagugu, na banlém agu knaan na klaweh 21 kel di
kulégu di gumneé i magu di landeé gaslokgu, dnilégu
ge i too Dwatagu. 22 Na i batu fdakgu gine du
nimogu gufaldam i gnagugu ani, nimogu kadang
gumangamfu dige, na blégu di ge satu duh kadang
i gasfalo i kdee di dad gablém deg.”

Kafnge én, fadlug Dyékob salu ditu di gumne i
faan, di banwe Haran. Na di banwe ani, toon mlo
mimo déén. Klon mné déén nun fat yaanan, énlwe
dad ngaifaan, dnagit ku Liya na Rakél. Kafnge én,
dee dad ngaan, na too dee nfunan. Kakubu i lwe
falo fali i klon di Haran, man Dwata di ku Dyékob,
“Samfulé ge di ge banwe Kanaan, na samnagin
agu ge.” Taman mda Dyékob, na i magin kenen i
dad yaanan, i dad ngaan, i dad saligan, na i kdee
dad Imanafan, na nebela fa i dademe dad nfunan.

32

Fatlagad Dyékob smitong ku Isaw
1 Na fadlug ale Dyékob magu samfulé di ban-
wen, na klo Dyékob magu nun smitong kenen dad
kasaligan Dwata. 2 Na di kiten dale, manan, “Ani
sa i gumne i dad sundalu Dwata.” Na dnagitan i
gumneé ani dunan Mahanaim.

3 Na nun dekan muna di flanekan Isaw déén
di banwe Idom. 4 Na mdek Dyékob, manan, “Di

kakelyu kadang, ani manyu di flanekgu Isaw i
nafégu, manyu, ‘Deg sa Dyékob i lifanam. Di klon
ani, ditu gumnegu di saféd i fata Laban, na la
agu gulé di banweta kel ani. > Sadni too dee dad
bakagu, dad dongki, dad bilibili, na dad kambing,

na nun fa dee dad lifangu. Na fgadegu di ge kdee
aniiflanekgu, du fye kandom agu na too ge lehew
moon smite deg.” ”

6 Na di kasfulé i dad to dek Dyékob, manla di
kenen, “Tasalu gami ditu di flanekam Isaw. Na
tadéén kenen smitong ge, na faginan fat latu dad
lagi.”

7Na di kaklinge Dyékob i santulenla ani, too se

klikoan na too msamuk i nawan. Taman nalelan
1 dad to magin kenen di lwe lumbuk, na nalelan

1 dad bilibilin, dad kambingan, dad bakan, na i
dad kamél di lwe lumbuk. 8 Du i fandam Dyékob,
“Ku fanngayu Isaw i slumbuk, ken galwa i satu

lumbuk.” .
9 Kafnge én, dmasal Dyékob di Dwata, manan,

“Ge sa Dwata fnangamfu i fugu Abraham, na i
magu Isaak. E, Dwata i Amu, tagmanam di deg
samfulé agu di banwegu na di dad gakedgu, na
fakangam deg nun blém deg kafye. 10 Deg sa i
lifanam. La agu gabla dmawat i kafye tagablém
deg, i kifatam na i kakdom lande kgilin. Di muna
fa, di kilagu di banwegu na mifal agu i yéél Dy-
ordan, landé nebegu galwa di tugadgu. Kabay
ani, fye knegu du di kulégu ani nun lwe lumbuk
i dad Imanafgu na i dad ngagu na i dad yaangu.
11 Fakdogu di ge Dwata, begam agu falwa di falel
i flanekgu Isaw. Too agu liko, du kenan gami
fanngayu, na kenan agu fnati gakuf'i dad yaangu
na i dad ngagu. 12 Kabay tafankangam di deg
banlém agu kafye, na toom fdee i belgu gambet i
falak di kilil mahin i la gse.”

13 Di kdasal Dyékob di Dwata, déén gukudangan
di kilil yéél Dyabok di butang én. Na di kwalan,

nalékanidademe di dad Imanafan, du fye nun dad
blén kadang di flanekan Isaw. 14 Na i tanalékan
dunan, Iwe latu libun kambing, na Ilwe falo i lagi,
lwe latu libun bilibili, na Iwe falo i lagi, 15 tlu falo
libun kamél gagin i dad ngala, fat falo libun baka
na sfalo ilagi, lwe falo libun dongki na sfalo i lagi.
16 Na faslumbuk Dyékob i dad Imanaf ani, na nun
dadlifanan fifatanikat lumbuk. Namanan didad
lifanan ani, “Gamu i muna, na kat lumbuk stadol,
bay beg gamu sawag.”

17 Na manan di lifanan gsen muna di kdee,
manan, “Di kagsitongyu i flanekgu Isaw, na ku
snalekan gamu ku simto i uluyu, na né gusaluyu,
na simto mfun i dad lmanaf nebeyu, 18 tooyu
tnimel kadang manyu, ‘I dad Imanaf ani nfun i
lifanam Dyékob. Feben i kdee ani du blén ge. Na
tadéén i flanekam Dyékob di fulé.””

19Na kafnge énigmanan gine di satulifanan, én
samanan di kdee dademe dad lifanan i gamtadaol
déén i dad mebe i dad Ilmanaf atu, manan, “Di
kagsitongyu i flanekgu kadang, 20 ani tooyu man
di kenen, ‘I lifanam Dyékob tadéén di fulé!” ” Ani
sa 1 kated Dyékob dale gine, du man i nawan, “I
kdee bléguifebegumuna, gaflaneb mooninawan.
Na di ksitemi kadang, nlifetan moon i salagu di
kenen.” 21 Taman dek Dyékob muna i dad lifanan
mebe i dad blén di flanekan, bay mne kenen fa
déén di butang én.

Dwata i deme Dyékob sbuntt
22 Di butang én, tafifal Dyékob di yéél Dyabok
lwe yaanan, lwe lifanan libun, na i sfalo satu dad
ngaan lagi. 23 Takifalla, fifalan fa kdee nfunan.

24 Kabay kenen laan fa mifal, aloan satu ftagak
déén. Kafnge én, nun msut di ku Dyékob, na
nagotan kenen, na sbunu ale kel i fan maye mwal.
25 Di kgade i to atu laan gagan misan ku Dyékob,
nagotan di fangkulan na mbaling masléhé. 26 Na
man i to én, “Kaham agu du fan mwal.” Kabay
tmimel Dyékob, manan, “Silangta ge kah, ku funa
ge mlé deg kafye.”

27Nasmalekito én, manan, “Simto dagitam ke?”
Na man Dyékob, “Agu sa Dyékob.”

28 Na man i to én, “Mda ani ise ku Dyékob i katlo
ge, bay Israél, du tasbunu ge Dwata na i dad to, na
la ge gfisan.”

29 Man Dyékob, “Begam tulen deg ku simto ge
ké?” Kabay tmimel i to atu, manan, “Kan ke
smalek ge deg ku simto agu.” Kafnge én, banlén
kafye Dyékob.

30 Taman dnagit Dyékob i banwe én dunan
Finyél, du manan, “Tateengu baweh Dwata, bay
knean 1a agu mati.”

31Di ksut i duh, mda Dyékob di Finyél na magu
da sag, du masléhé i fangkulan. 32 Ani duenan,
balu kel aniibelIsraélla kmaanikalngatifangkul
i dad Imanaf knatéla, du déén gumagot Dwata ku
Dyékob.

33

I ksitong Dyékob ku Isaw

1 Na meye Dyékob ditu di dalan, na teenan
Isaw na i fat latu dad lagi magin kenen. Na di
kite Dyékob, mawag fa, fifatan i dad ngaan di
dad yaanan Liya, Rakél, na i lwe lifanan libun.

2 Santadolan ale, fkahan di muna i dad lifanan
libun na i dad ngala, na gamtadol Liya na i dad
ngaan, na Rakél na tingaan lagi, Dyosif, fkahan
ditu di sangal fulé. 3 Kafnge én, muna Dyékob di
kdeela. Na kagdadong Isaw smitong Dyékob, na

lkuad kenen fitu dulé du mafe kenen.
4Kabay Isaw, sadlu kenen smitong ku Dyékob na

lkafan na nalakan. Na sngel ale. > Kafnge én, teen
Isawidadlibun naidad nganasnalekan, “Simto i
dee dad to magin ge?” Na tmimel Dyékob, manan,
“Flanekgu, ani sa i dad nga blé Dwata di lifanam
fagu di kakdon.”

6 Kafnge én, i dad lifanan libun na i dad ngala
fdadong di ku Isaw, na lkuad ale di munan, du
mafe kenen. 7 Na gamtadol Liya na i dad ngaan
na lkuad ale di munan. Na sangal fulé Dyosif na
Rakél, na balu ale lkuad di munan.

8 Na léman smalek Isaw, manan. “Gsitonggu
gine too dee dad lmanaf, i tan i gukmamum dun?”
Tmimel Dyékob, “Flanekgu, blégu ge du fye ken
kandom agu, na too ge lehew moon smite deg.”

9 Kabay man Isaw, “Flanekgu, too dee sa i deg,
taman ge nan mfun dale.”

10 Man Dyékob, “La, ku kandom agu dnawatam
i bléta ge. I kagdawatam deg gine, sadi gambet i
kagdawat Dwata deg, dutoo ge lehew baling smite
deg. 11Begam dnawat i blégu ge, du tagablé Dwata
didegikafye, natagabléndideg kdee klidugu.” Na
du too fakdo Dyékob, dnawat Isaw i dad blén.

12 Kafnge én, mlak Isaw ku Dyékob, manan, “Na
Lew, mda ito nan, magin agu gamu.”

13 Kabay tmimel Dyékob, manan, “Flanekgu,
gadeam i dad ngagu, tukay ale fa, na nun fa dad

bilibili na dad baka mliton, na la fakay ku lagu
ale too nifat. Du ku nleges ale faflal magu balu
ald sdu, mati i kdeela. 14 Taman flanekgu, muna
ge nan, na ti gami beg fléét mlald ge. En i tna-
genmi i lal i dad Imanaf ani na i dad ngagu kel di
gnumahmi ge ditu di banwe Idom.”

15 Na man Isaw, “Ku én, na tnagakgu ge i dad
dademe dad togu du fsalngangu ge.” Kabay man
Dyékob, “Bayaam sa, nangam fsamuk i nawam,
balu alo gami magu. Du talehew agu nan, du gine
too ge lehew smite deg.”

16 Taman di duh én, mda Isaw mulé di banwe
Idom. 17 Kabay ale Dyékob baling fadlug ditu
di banwe Sukot, na ditu mimo kenen gumnean
na gufsilungan i dad lmanafan. Taman dnagit
i banwe atu Sukot, du nun dad gufsilung i dad
Imanaf.

18 Na di kulé Dyékob mda di banwe Mésofotamya,
fadlug ditu di syudad Sikim di Kanaan, na landé
sase gaslokan di dalanan. Na mne kenen flo di
datal mdadong di syudad. 1° Na bnayadan i tana
ani, na ibtasan mlatu salafi di filakla. Naidadtoi
gumwean dun, dunanidad bel Hamorima Sikim.

20 Na déén di tana ani gumimoan i gudamsuan di

Dwata, na dnagitan Fl Elohi Israél, dunan i Dwata
Israél.

37

I dad kna Dyosifi tinga Dyékob
1Na Dyékob tamne di Kanaan, i banwe i gumne
imaan. 2Na aniisantulen gabla i dad nga Dyékob.

Na tasfalo fitu fali Dyosif, na tnabengan i dad
twegen mifat i dad Imanaf i mala. Na dad twegen
ani dad nga di dademe yaan Dyékob dunan Bilha
na Silfa. Satu duh, salu Dyosif di maan, du tulenan
kenen gabla di sasé nimo i dad flanekan.

3 Na Israél, dunan Dyékob, di kdee dad ngaan,
Dyosif i toon kando, du silang sut Dyosif di tatoo
tua. Taman fimoan i too fye baweh taha klaweh
ku Dyosif, gallafin di tah saulan. 4Na di kgade dad
flanek Dyosif, too kenen kando imalamdatah fa di
kakdon dale, mnang nawala kenen, na lande fye
ktalula di kenen.

> Di satu butang, kamna Dyosif. Na di ktulenan
i dad flanekan lagi gabla di knan, too lumban fa
i knang nawala kenen, ¢ du manan, “Fanlingeyu
gabla di knagu. 7 Kdee ito mimo di nligo, na
bnatangito dad fali tamgateh. Na makto tadag i
deg bnatang, na i gamu bnatang samlibut i deg
bnatang, na lkuad ale du naféla.”

8 Na man i dad flanekan lagi, manla, “Tay, man
nawam ke ku ge kadang i ulu magot gami?” Na too
matnu i knang nawala kenen, du mda di knan na
i ktulenan dun di dale.

9 Na satu butang léman kamna Dyosif, na tu-
lenan di dad flanekan lagi, manan, “Fanlingeyu,
léman agu kamna. Na ani knagu, i duh, bulen, na
sfalo satu blatik lkuad di munagu, du nafela agu.”

10 Di ktulenan i knan di maan, nngak kenen i
maan Dyékob manan, “Tan keé i gumtatek i knam
ani? Kayeam man ke ku agu, na yéam, na i dad
flanekam, slame gami kadanglkuad di munam du
mafe ge?” 11 Na dad flanek Dyosif ani, too minga

nawala kenen, bay i maan fadlug faldam ku tan i
gumtatek i knan.

I kafablila Dyosif

12Na satu duh, salu dad flanek Dyosif mdadong
di Sikim, du ftebla dad Imanaf i mala. 13 Na
talu Dyékob di ku Dyosif, manan, “To, ditu i dad
flanekam di Sikim, du guftebla i dad lmanaf.
Laloam ale du nlauyam.” Tmimel Dyosif manan,
“Hae ma, fakay sa.” 14 Na man Dyékob, “Toom ale
nlauy, du neyem ku fye kagkahla.” Na neyem fa i
dad Imanaf nifatla. Kafnge én, samfulé ge du fye
gadegu i kagkahla. Taman mda Dyosif di banwe
Hibron salu di Sikim. Na di kakelan di Sikim,
15 nun to mite kenen lamngab di gal gufteb i dad
Ilmanaf, du fanngabalanidad flanekan. Na snalek
i to ani Dyosif, manan, “Tan i fanngabalam?”

16 Na tmimel Dyosif, manan, “Fanngabalguidad
flanekgu. Gadeam ke ku ne gusabla guftebla i dad
Imanaf?” 17 Manito én, manan, “Dini ale di muna,
bay lingegu i manla mili ale kun di banwe Dotan.”
Dikaklinge Dyosif ani, fadlug kenen salu di Dotan,
na ditu gumiten i dad flanekan. 18 Na balu mawag
fa Dyosif, tateen kenen i dad flanekan, na fan-

damla ku tan kibola mati kenen. 19 Na stulen
ale manla, “Tadéén i to gal kamna. 20 Faflal ito,

fnatiito kenen na ftatek di satu mngalam sol lande
yéél. Manito kadang fnati i Imanaf di bnas. Hae,
neyeito sa kun, ku gdoho i dad knan.” 21 Kaklinge
Rubén i gman i dademe dad flanekan, kayean ku
tnabengan Dyosif. Taman manan, “Nangito fnati.
22 Nangito fatduk. Tatiito alo ftatek di gumngalam
sol landé yéél dini di banwe landeé to.” Na man

Rubén ani, du kayean falwa kadang Dyosif, na
neben mulé di maan.

23 Taman di kakel Dyosif di dad flanekan atu
gine, ktusla i too fye baweh klaweh lafinan di tah.
24 Kafnge én, nebela kenen di mngalam sol landé
yéél, na ftatekla kenen di lam.

25 Kafngela mimo dun ani, di slengla kmaan,
teenla dad to sbayad i dad bel Ismaél, mlius déén

fdu di banwe Galaad. Na nun lulenla dad fablila
di tah dad kamélla, dad anag, na dad bulung mda

di kayu, du nebela di banwe Idyif.

26 Na man Dyuda di dad dademe flanekan,
manan, “Ku fnatiito na buniito, landé sa kagweito.
27 Kabay fye fa, ku fabliito di dad bel Ismaél atu.
La sa fakay ku fnatiito, du kenen sa flanekito na
alo satu maito.” Na masnagin i nawala di fandam
Dyuda.

28 Taman di kakel i dad to sbayad, i mne di
banwe Midian, i dad flanek Dyosif mlakun kenen
di tah, na fablila kenen. Alo lwe falo batu salafi
i kbayad i dad bel Ismaél kenen. Na di kafablila
kenen, fagin i dad to sbayad di Idyif. 29 Du la
gakuf Rubén di kafablila ku Dyosif, taman salu di
mngalam sol, du fanan falwa Dyosif, bay lande
teenan to ditu di lam. Taman knaséan i saulan,

du mda di sasé kliduan. 30 Na salu kenen di dad
flanekan, na manan, “La sa déén Dyosif. Tan i

kibogu?”

31 Kafnge én, fnatila i kambing na Inabla i
klaweh Dyosif di lité kambing ani gine. 32 Na
nebela i too fye klaweh Dyosif ani mulé di mala,
na manla, “Teenmi i1 klaweh ani. Ise ke klaweh
Dyosif?” 33 Na dilé Dyékob i klaweh én, na manan,

“Hae, ku Dyosif ani. Nun ke beg Imanaf di bnas
mati kenen, na sankan i lawehan.” 34 Na knase
Dyékob i klawehan na dmaféng i saku, du gufiten
1 too sase klidu nawan ku Dyosif. Na too mlo la
gwe di nawan i kliduan. 3> Na i kdee dad ngaan
lagi na libun, salu di kenen du mlala kenen du fye
magwe klidu i nawan. Kabay balingan man, “Du
tamati sa Dyosif, la magweé di nawagu i klidugu
kel di kfatigu.” Taman fadlug mngel Dyékob ku
Dyosif.

36 Na samfuleito di ku Dyosif na i dad to mda di
Midian. Di kakella di banwe Idyif, fablila Dyosif
di ku Fotifar i satu ganlal Faraon, i hari di banwe
Idyif. Na Fotifar ani ulu di dad sundalu gal mu-
nung i bong gumneé Faraon.

39

Dyosifnayaan Fotifar

1 Na di kebe i dad bel Ismaél ku Dyosif ditu di
banwe Idyif, fablila ku Fotifar. Fotifar ani satu
ganlal Faraon, i hari di Idyif, na kenen ulu di dad
sundalun.

2Kabay Dwata i Amu, samnagin ku Dyosif, na i
kdee nimoan slame fye. Na mné kenen di gumne
i amun, Fotifar, to mda di Idyif, du nlifan déén.
3Nateen Fotifar samnagin Dwata i Amu ku Dyosif.
Hae, du mda di kasnagin i Dwata kenen, én due-
nan too fye kgimoan i kdee nimoan. 4 Taman too
lehew Fotifar kenen, na nimoan kenen lifanan gal
tmabeng kenen. Nimoan kenen to gusmaligan i
kdee dad to di gumnean na i kdee dad nfunan.
5Na mda én, fagu di ku Dyosif, banlé Dwata kafye

Fotifar, taman matnu i nfunan, balu di gumnean

ku demen di dad fulen demen i dad lmanafan.
6 Di ku Dyosif i gusmaligan i kdee nfunan, na du

saligan i kdee di kenen, lande dademe fandaman
galwa di kakaanan. Na Dyosif satu too fye baweh
lagi na mgal i lawehan. 7 Taman la mlo, i yaan
Fotifar mibal ku Dyosif, na manan kenen, “Sasatu
ite mile.”

8 Kabay la mayé Dyosif, na tnimelan, manan,
“Lande dademe fandam i amugu, du deg sa i
lifanan. Naikdee nfunan tagsaligan di deg. 9 Sadi
salngad iglalgu di kenen glal dini di gumnean ani.
Na landeé dini i klenan deg galwa ge, du ge sa i
yaanan. Tamanla agu maye mimo i too sase nimo,
du la fakay ku gamsala agu di Dwata.” 10 Na balu
katiduh too nlak yaan Fotifar Dyosif mimo knaye
i lawehan, laan fanlinge, na laan nagin i knaye
libun ani.

11 Kabay di satu duh, fusuk Dyosif di lam i
gumneé én, du mimo i nimoan, na gasla i nde
dademe dad lifan déén. 12 Kite i yaan Fotifar
kenen, nafasan dilafin klawehan, na manan, “Ma-
gin ge deg mile.” Kagmanan ani, gtagak Dyosif
i lafin klawehan di kmal i libun ani, du mila di
gumne. 13 Di kite yaan Fotifar i tnagak Dyosif i
saulan na mila, 14 tlon i dad dademe lifan i mimo
digumnean, namanandidale, “Neyeyu, ito Hibru
tanebe i yaangu dini, fyaan gami. Fusuk kenen
di sibaygu gine, du kayean mimo i knayean di
deg, bay mkit agu. 15 Di kaklingen i kitgu, mila
kenen na gtagakan i saulan ani.” 16 Na busek
yaan Fotifar i saul Dyosif kel di kulé i yaanan.
17 Na kakel i yaanan salngad i santulenan kenen,

manan, “Ilifan Hibruitanebem dini, fusuk kenen
di sibaygu, du kayean mimo sase di deg. 18 Kabay,
mKkit agu, na taman gila na gtagakan i saulan ani.”

19 Di kaklinge amu Dyosif i gman yaanan
gabla di nimoan, too sasé i kaflabean ku Dyosif.
20 Taman fakfean Dyosif na fbilangguan, fasbool
di dad to bnilanggu i hari. Kabay klon déén di bi-
langgu, 211a tlag kasnagin Dwata i Amu di kenen,
na i kakdon landé kgilin fiten ku Dyosif, du balu
i to gal munung i bilanggu too lehew ku Dyosif.
22 Taman blén ku Dyosif glal mebe i kdee dad to
bnilanggu, na balu i kdee nimo di lam i bilanggu
kenen mebe. 23 Na du Dyosifi magot i kdee di lam
i bilanggu, lande ksamuk i nawa i to gal munung.
Hae, du Dwata sa i samnagin ku Dyosif, taman
slame fye i kdee nimoan.

40

Dad knaidad to bnilanggu

1 Kafnge én, nun satu lifan i hari di Idyif, i gal
mebe 1 binun di kenen, na nun satu lifanan gal
tmaga fan. Na satu duh gamsala ale di amula,
dunan hari di Idyif. 2Na too flabe Faraon dilwe to
ganlal ani. 3 Taman fbilangguan ale ditu di gumne
iulu didad to gal munung déén di gumilanggu ku
Dyosif. 4 Na Dyosif blé i ulu di dad gal munung,
di dad ganlal atu gine, du kenen mgimo saligla.
Na too mlo ale bnilanggu déén. > Na satu butang,
kamnaito gal mebe binu, na kamnaito gal tmaga
fan, na sahal i knala, na sahal i gumtatek i knala.

6 Na di klauy Dyosif dale di flafus, dilean sebe
nun gamsamuk nawala. 7 Taman snalekan ale,

“Tan ke i gamsamuk i nawayu?” 8 Tmimel ale,
manla, “Kamna gami, bay landé gamtulen gami
ku tan i gumtatek i dad knami ani.” Na man
Dyosif, “Alo Dwata fakay mlé gnagan di satu to, du
fye kenen mubad i dad kna. Na sa kun, ku fakay
tulenyu deg ku tan i knayu.” 9 Na i gal mebe binu
1 muna tmulen i knan ku Dyosif, manan, “Ani i
knagu, teengu di munagu i walad grép, 10 na di
walad atu nun tlu fangan funa dmoon, mulek,
munge, na mbaling taga i dad bungen. 11 Na i
tabu Faraon nagotgu, na kafnge én, mifo aguidad
bunge grép, na fanlagu i yéélan di tabu, na blégu
tabu ku Faraon.”

12 Na man Dyosif, “Gadeégu i gumtatek i knam
ani, na ani i dunan, i tlu fanga gumtatekan tlu
duh. 13Du kubu kadang i tlu duh, fatlo ge Faraon,
na nlifetan i salaam, falwaan ge di bilanggu, na
fasfuléan ge di tagne nimoam. Léman ge mebe
i binu di kenen. 14 Kadang di kafye kagkaham
1éman, toom agu fandam, na kandom agu. Begam
tnulen Faraon gabla di deg, du fye began agu
falwa di bilanggu ani. 15 Hae, du ti agu tangal mda
dimawag banwe i gumnémi gamidad to Hibru, na
balu lande mgimogu sase dini, bay knean dini agu
bnilanggu di banwe Idyif.”

16 Na di kaklinge i to gal tmaga fan i hari, too
fye gumtatek i kna i to gal mebe binu, manan di
ku Dyosif, “Nun sa deg kna. Smudu agu kun i tlu
balyas fan. 171 balyas too sangal tah nun dee bung
fan kene Faraon, bay knaan i dad anuk di bnas.”

18 Na tmimel Dyosif kenen, manan, “Ani i gum-
tatek i knam, i tlu balyas dunan tlu duh. 19 Kafnge

tlu duh fatlo ge Faraon, na faklangan i ulum, fat-
lawéngan i laweham di kayu, na ungadam knaan i
dad anuk di bnas.”

20 Na di gatlun duh, fimo Faraon i fista i kdee
dad ton nun glal, du duh ksutan. Na fatlon i to gal
mebe i binu na i to gal tmaga fan ditu di muna i
dad dademe ganlalan. 21 Na i to gal mebe binu,
fasfulé Faraon di tagne nimoan, na léman kenen
mebe binu di ku Faraon. 22 Kabay i to gal tmaga
fan, fatlawéng Faraon. Na i kdee gman Dyosif di
dale tagdoho.

23Kabay i to gal mebe binu gamlifet ku Dyosif.

41

I kna Faraon

1 Na kakubu i lwe fali, kamna Faraon. Na di
knan, di slengan tadag di Kkilil i yéél dnagit Nilu,
2 nun fitu baka too fye baweh na too mabu msut
mda di yéél, na mteb ale i dad sabat di kililan.
3Kafnge én, 1éman nun fitu baka msut mda di yéél
Nilu, bay too sasé baweh na too lahan, na samdan
ale tadag di dad baka mabu di kilil i yéél. 4 Na
knaanidad bakalahan atu gine, i dad baka mabu.
Kafnge én, tagukat Faraon. >Kabay léman gkudang
kenen, na 1éman kamna. Na di knan teenan sbung
fali dnagit trigu, na di skigan nun fitu tlangan,
na too malbang na too fye baweh. 6 La mlo nan,
nun tmabo fitu tlanga, bay kufas mda di too mgal
na too minit i nus mbal fdu di banwe gulande to.
7 Na fanlo i fitu tlanga kufas gine, i fitu tlanga i
too malbang. Kafnge én, mukat Faraon, na gadean
kamna.

8 Kabay, di kaflafusan too msamuk i nawa
Faraonmda diknan. Taman fngénikdee dad to fu-
lung mubad i kna, na dademe dad fulung faldam
déén di banwe Idyif. Tulenan dale i dad knan, bay
lande balu satu di dale i gamtulen kenen ku tan i
gumtatek i dad knan.

9Kafnge én, manito gal mebe i binu ku Faraon,
manan, “Amu, ani gafaldamgu gabla di salagu di
muna. 10 Muna fa, flabe ge di deg na di to gal
tmaga fan, na fbilangguam gami, di gumne i ulu di
dad sundalu i gal munung. 11 Na satu kifu kamna
gami, bayigumtatek i knamisahal. 12Na nun satu
sawang lagi Hibru ditu, lifan i ulu i dad sundalu
gal munung i bong gumneam ani gbol di gami. Na
tulenmi kenen i knami, na nubadan di gami. 13Na
kdee i gmanan too gdoho, du agu gasfulé di tagne
nimo, naito gal tmaga fan fatlawéngam.”

14 Taman di kgade Faraon ani, fngén Dyosif, na
gasilla falwa di bilanggu. Di kafnge Dyosif mdis i
kumin, na gamgiliiklawehan, salu kenen di muna
ihari.

15 Na man Faraon ku Dyosif, “Satu butang
kamna agu, na landé to gamtulen deg ku tan i
gumtatekan. Kabay lingegu, ge gamgubad i dad

kna.”
16 Tmimel Dyosif, “I kfulung mubad i dad kna

ise mda di deg, bay alo Dwata gafgadé ge i gum-
tatekan, du fye nun gufyem.”

17 Na man Faraon, “Kamna agu tadag agu di
kilil i yéél Nilu, na slenggu tadag déén, 18 nun fitu
baka too mabu na fye baweh, msut mda di yéél, na
mteb sabat di kilil i yéél ani gine. 19 Na léman nun
fitu baka msut mda di yéél, bay too lahan na sasé

baweh. Lagulmen mite i too sasé klahan dad baka
ani dini di banwe Idyif. 20 Kafnge én, knaan dad
baka lahan i dad fitu baka mabu. 21 Kabay balu
mtila knaan, sadi landé knaanla, du lahan fa di
kitegu dun. Kafnge én, gukat agu.

22 “Na léman agu kamna, na teengu satu fali
dnagit trigu, na fitu tlanga tmabo di skigan, na too
malbang na fye baweh. 23 Kafnge én, lémangu teen
i fitu tlanga tmab0, bay mlanas na kufas tlangan,
mda di too mgal na minit i nus, mbal fdu di banwe
gulande to. 24 Na fanlo i dad fitu tlanga kufas ani
gine, i dad fitu tlanga too malabang. Na tulengu
dad knagu ani, di dad to fulung mubad i dad kna,
kabay landé di dale gmadé mubad dun.”

25Na man Dyosif di ku Faraon, “Ilwe dad knam
ani, satu alo gumtatekan. Tafgade Dwata ge i
fanan nimo. 261 fitu too mabu baka, na fitu tlanga
fali malbang, i gumtatekan fitu fali. Nun alo satu
gumtatek i dad knam. 27 Na i fitu baka lahan
gamtadol i fitu baka mabu, na i dad fitu tlanga i
fali kufas, mda di kgal na kinit i nus, fdu di banwe
gulande to, i gumtatekan fitu fali bong bitil.

28 “T gmangu di ge gine, too glut mkel kadang.
Tafgadé Dwata ge i fanan nimo. 29 Du lam i fitu
fali ani kadang, too bong gwe i1 dad to ulé i dad
flala. Taman too lugel di klamang banwe Idyif klo
fitu fali. 30 Kabay kakubu én, kel i fitu fali bong
kbitil, na mda di kbitil ani, i fitu fali i too lugel
tamaglifetnan, duibanwe Idyiftoo malmo mda di
kbitil. 31 Hae, i too lugel tamaglifet kadang, du too
maflayam kadang, du mda di bong kbitil ani. 32Na
Faraon, fakna ge Dwata lwe dulé, du fye glabatam



Dyénésis 41:33 Ixxiv Dyénésis 41:43
kenen sa too mimo kdee ani, na dnohoan la mlo

ani.

33 “Taman fye ku fatlagad ge. Fye ku malék ge
i to too fulung faldam, na too nun kaglabatan, na
blém kenen i glal mebe i klamang banwe Idyif ani.
34 Na fye ku malék ge dademe ganlal, du ale mwe
kadang i glime alel, ku gafat dad fla i dad to di
klamang Idyif, di klo i fitu falii too lugel. 35 Dekam
ale too mwe i glime alel ani, klo i too lugel ani
kadang, na blém di dale i glal samtifun, na musek
iuléidad fla di kat man satu syudad, na funungla.
36 Na i dad busekla atu, i knaan i dad to di kakel i
fitu fali kbitil dini di banwe Idyif, du fye 1a mati i
dad to mda di kalnusla.”

I kablé Faraon ku Dyosif glal di banwe Idyif

37 Na agin Faraon na i dademe dad ganlalan
di fandam Dyosif. 38 Taman man i hari di dale,
“Lande to fakayito teen fye fa di ku Dyosif ani, du
Dwata samnagin kenen.”

39Na manihari di ku Dyosif, “Du tafgade Dwata
di ge gabla di kdee i fan kel ani, lande dademe to
too fulung faldam na too nun kaglabatan salngad
ge. 40 Taman blégu ge glal di banwe ani. Na balu
tan 1 dekam i dad to, too ale mimen. Alo deg
mdatah di ge, du deg sa i hari.”

Dyosifmgimo satu ganlal di Idyif
41 Fadlug talu Faraon di ku Dyosif, manan,
“Ani nalékta ge du mgimo gubirnador di klamang
banwe Idyif.” 42 Kafnge én, nwe i hari i tising di
tnaloan, na falsakan di tnalo Dyosif, du ilé kenen
mgimo ulu. Na falsakan i too mabtas klaweh, na
faslan i sla blawen. 43 Na fsakayan kenen i snakay

gal dyolikuda, gusmakayimdatah saligihari, na
nun dad to dekan di muna Dyosif, du ale sa mkit,
manla, “Falohyu kenen magu.” Na taman Dyosif i
mgimo i gubrnador di klamang banwe Idyif.

44Naléman maniharidiku Dyosif, “Balu degsa i
hari, bayla fakay ku i dad togu dini di banwe Idyif,
mimo balu tan ku laam ale faloh.” 45 Na tanlas
i hari dagit Dyosif, na dnagitan kenen Safénat
Faniya. Fafwean kenen yaan i libun dnagit ku
Asénat, i maan dnagit ku Fotiféras. Fotiféras ani, i
mebe i dad to mangamfu di duh, déén di banwe
On. Na du tagubirnador Dyosif, magu kenen du
meye i klamang banwe Idyif. 46 Na Dyosif tlu falo
fali i ktuan di kablé i hari di kenen glal. Na mda
Dyosif di muna i hari, du lamngab na tlang kenen
di kdee dad banwe di klamang banwe Idyif. 4 Na
kloifitu fali, too bonguléifla. 48 Na fastifun Dyosif
ilime alel di ulé i fla i dad to, na fbusekan di dad
kat man satu syudad di klamang banwe Idyif. Na
di kat man satu syudad nun santifun na busekla
fdu di dee nligo di glibut di dale. 49 Na too bong
tafastifun Dyosif, i kalbongan gambet i falak di
mahin, du la gagan i mse dun du too bong. Ani
duen tlag Dyosif mse dun, du too bong.

50 Na di la fa kel i kbitil, nun Iwe dad nga Dyosif
lagi, du mnga Asénat. 51 Dnagit Dyosif i twege
dunan Manasas, du manan, “Flana Dwata di deg
i kaflayamgu di muna, na klidu nawagu i magu
na i dad gakedgu.” 52 Na dnagitan i twali dunan
Ifraim, du manan, “Tablé Dwata di deg dad nga
dini di banwe ani, di gunun kaflayamgu.”

53-54Too glut saigman Dyosif, du di kakubui fitu
fali i too nun ulé i dad fla, tambu i bong kbitil. I

kbitil ani, galngab di dad dademe banwe, bay nun
bong kakaan di banwe Idyif. 5> Naku too bitilidad
to diIdyif, mniale knaanla di harila. Kabay manan
di dale, “Ditu gamu di ku Dyosif, na nimenyu i
dekan gamu.”

56 Di kbel i kbitil di klamang banwe Idyif, fuka
Dyosif i dad gusamtifun i fali trigu, na fafablin i
fali di dad to mne di Idyif, du too se i kbitil. 57 Na
du too se i kbitil di klamang banwe, balu i dad to
di dademe banwe salu ale di Idyif, du mayad ale
fali di ku Dyosif.

42

I ksalu dad flanek Dyosif di banwe Idyif
1Na di kaklinge Dyékob, i ma Dyosif, nun sbung
fali dnagit trigu di Idyif, manan di dad ngaan lagi,
“Tan ke duenyu la mngabal i kakaanito? 2Lingegu
nun bong fali di Idyif. Salu gamu gito ditu du
mayad gamu, du fye la ito mati malnus.”

3 Taman i sfalo twege Dyosif, salu di Idyif du
mayad fali. 4 Kabay i twalila, i dnagit ku Bénhamin,
la fagin Dyékob, du liko kenen ken nun sase
gaslokan. 5 Na du nkel i kbitil di banwela Kanaan,
éniduen dad nga Dyékob salu di Idyif, maginidee
dad dademe to, du mayad ale fali.

6 Na du Dyosif i gubirnador di banwe Idyif,
kenen ifabli fali di kdee dad to di dademe banwe.
Na di kakel i dad flanekan, lIkuad ale di munan, du
mafe ale kenen. 7Na di kite Dyosif dale, nilean ku
simto ale, bay flinguilaan ale dile. Natoo falté talu
di dad flanekan ani, manan, “Tané gufduyu?” Na

tmimel ale, manla, “Fdu gami di banwe Kanaan,
na salu gami dini du mayad fali.”

8 Na balu nile ale Dyosif, lala kenen dile. ° Na
gafaldam Dyosifidad knan di muna, gabla didale,
na manan di dale, “Ise ké duenyu salu dini du
gamu i dad gal meye, na neyeyu ku nun gumlun-
gay i banwemi ani, du fye fnisanyu gami.”

10 Tmimel ale, “Amumi, tabya di ge, ise gami
sa dad gal meye, bay gami dad lifanam. Alo
gami salu dini du mayad gami fali. 11 Kdeemi
ani saflanek, satu i mami. Ise sa ku meye gami i
gumlungay i banweyu, bay gami sa dad fye to.”

12 Man Dyosif, “E 13, 1a agu faglut i manyu. I
duenyu salu dini, du neyeyu ku tan gumlungay i

banwemi.”

13 Kaklingela ani, manla, “Di muna, i dad li-
fanam ani, sfalo lwe gami saflanek di satu ma, na
mne kenen di banwe Kanaan. Na i sangal twal-
imi ditu kenen di saféd i mami, na satu flanekmi
tamati.”

14Na man Dyosif di dale, “E, gluti mangu, gamu

sa dad to gal meye. 15 Kabay ani i nimogu, du fye
gadégu ku glut i manyu ku la. Fagu di dagit i hari,
mangu di gamu, la gamu fakay mulé di banweyu,
silang ku i twaliyu salu dini. 16 Falohgu satu di
gamu mulé, du nngén kenen, bay fbilanggugu i
dademe digamu, keli kgadegu ku glutimanyu. Ku
la gluti manyu, mangu fagu di dagit i hari, gadégu
kadang, gamu sa salu dini duenan, du neyeyu
ku tan i gumlungay i banwemi, du fye fnisanyu.”
17 Di kagmanan ani bnilangguan ale tlu duh.

18 Di kakubu tlu duh man Dyosif di dale, “Too
nun klikogu 1 Dwata, taman la gamu sa fnati ku

nimenyu i mangu. 19 Ku glut i manyu, satu di
gamu bnilanggu fa dini, na i dademe mulé, na
mebe i fali bnayadyu, du fye la mati malayyu di
kalnus. 20 Kabay tooyu fagin i twaliyu samfulé di
deg, du fye gadegu ku glut i gmanyu deg. Na ku
glut, lata gamu fafati.” Na naginla i gman Dyosif
ani.

21 Kafnge én, stulen i saflanek, manla, “Ani ke i
balas di gito di mgimoito di flanekito Dyosif. Du
di kafakdon na di kafnin di gito tabeng, na balu
teen ito i kaflayaman, la ito flinge. Ani duenan
nun kaflayam ani kel di gito.”

22 Na man Rubén, “Mangu gamu di muna,
nangyu fatduk, bay layu agu fanlinge. Taman ani i
duenan nun kaflayamito, du mda di kfatin.” 23 Na
glabat Dyosif i kdee kastulenla ani gine, bay lala
gadé dun, du nun to mubad i talula Hibru di ku
Dyosif, na 1é nun mubad i taluan, i talu dad to di
Idyif di dale.

24 Kafnge én, tnagakan ale du fan mngel, mda
di bong klidu nawan. Na di kagtaluan 1éman,
samfulé di dale. Nalék Dyosif Simyon ftagak di
bilanggu, na fbakusan di muna i kdeela.

I'kulé dad flanek Dyosif

25 Di fan kda i dad flanekan mulé, dek Dyosif
i saligan, manan, “Fananoam dad sakula fali, na
fuléam i filakla, bay bunim di gsen tah i saku i kat
satu dale, na banlém ale bnatula di kagula.” Na
nimen i lifan Dyosif i dekan kenen. 26 Kafnge én,
lulen i dad flanekan i falila di dad dongkila, na
mda ale mulé.

27Na kakella di gukudangla di satu butang, satu
di dale mukal i sakun, du fankaanan i dongki,

na teenan i filakan di tah i sakun. 28 Na tlon i
dad flanekan, manan, “I filak bayadgu i fali tagani

sa di tah sakugu ani, tafulé di deg.” Kaklingela
ani makto i nawala, na too ale liko na stulen ale,
manla, “Tan i gamu fandam i mgimo Dwata di
gito ani?” 29 Kakella di gumneé i mala di Kanaan,
tulenla kenen i kdee mgimo di dale di klola ditu di
banwe Idyif, manla, 30 “I gubirnador di Idyif too
falté talu di gami, na dnalaman gami, gami salu
ditu kun, du neyemi i banwela, du fye fnisanmi.
31 Kabay tnimelmi, ‘Ise gami i dad gal meye, du
landeé sasé duenmi salu dini.” 32 Tnulenmi kenen,
sfalo lwe gami saflanek, na satu i mami. Satu i
twalimi tamati, na i sangal twalimi ditu kenen di
saféd i mami, déén di banwe Kanaan. Ani gmanmi
di kenen. 33 Kabay man i gubirnador di gami,
‘Ani i nimogu, du fye gadégu ku glut i manyu ku
la. Satu di gamu bnilanggu dini, na i dademe
gamu mulé, na mebe gamu fali bnayadyu, du fye
la mati malayyu di kalnus. 34 Kabay faginyu dini
i twaliyu, du fye gadegu ise gamu i dad gal meye,
bay glutigmanyu, nalande sasé duenyu salu dini.
Na fulégu di gamu satu flanekyu, na fakay gamu
mayad dini di banwe Idyif.’ En gman i gubirnador
di gami.”

35 Kafnge én, di kukal i dademe dad saflanek i
sakula, teenla di kat satu sakula i filak bayadla
i fali. Na di kitela i filak, Dyékob na kdee dad
ngaan too ale 1ikd. 36 Na man i mala, “Fagu di
gamu, tati lana i dademe dad ngagu. Tamati

Dyosif, na Simyon tatnagakyu ditu di Idyif, na
ani lémanyu kaye ku faginyu Bénhamin. Tooyu agu
banlé kaflayam.”

37 Na tmimel Rubén i maan, manan, “Ma, nang
ge mlidu, agu sa mifat ku Bénhamin. Na ku lagu ke-
nen gebe samfulé, fakayam fnati i lwe dad ngagu
lagi, bay toogu nebe kenen samfulé di ge.”

38 Kabay man Dyékob, “Lagu faloh i tingagu lagi
ani magin gamu. I twegen tamati, na kenen alo
i gde. Du ku nun sasé gaslokan di dalanyu, én
gamfati deg di bong klidu nawagu kenen.”

43

Faloh Dyékob Bénhamin salu di Idyif

1 Na too matnu i kbitil di banwe Kanaan. 2 Na
di kti fali trigu nebe dad ngaan mda di Idyif, man
Dyékob di dale, “Samfulé gamu di Idyif, na mayad
gamu gito fali.”

3Tmimel Dyuda, manan, “I to atu laan gami fas-
fulé ditu di kenen, silang ku faginmi i twalimi. 4Ku
faginam gami moon Bénhamin, na salu gami ditu
mayad fali. 5 Kabay ku laam faloh kenen magin
gami, lande kibomi salu ditu, du i to atu toon man
gami nang samfulé di kenen, silang ku faginmi i
twalimi.” 6 Tmimel Israél, dunan Dyékob, manan,
“Tan ké duenyu tmulen kenen nun twaliyu? Too
gamu mlé deg ksamuk nawa.”

7Tmimel ale, “I duenmi tmulen kenen, du fnad-
lugan snalek gabla di gami na i dad malaymi.
Snalekan, manan, ‘Mto fa ke i mayu sadni? Na
nun fa dademe flanekyu?’ Tati alo tnimelmii dad

salekan. Lami sa fandam ku manan gami too fagin
i twalimi ani samfulé di kenen.” .
8 Na man Dyuda di maan, “Faginam gami twal-

imi Bénhamin, du fye mda gami nan, du fye kdee
ito, na i dad ngaito la mati malnus. 9 Agu sa mifat
ku Bénhamin, én i fakangta ge. Na ku lagu gebe
samfulé, agu sa kmakif i salagu, kel di kfatigu.
10Ku laam klen moon i kmanmi dun di ge, na balu
talwe dulé gami nan moon samfulé di Idyif.”

11 Na man i mala, “Ku landé dademe kfagu
fakay nan, bay mebe gamu i dad too fye bunge di
tanaito, du bléyu di gubirnador atu. Mebe gamu
dad bulung mda di kayu, tukay tnab, dad anag,
na dad bunge i dad kayu fistasio na aleméndras.
12 Na nebeyu i filak fulé di gamu, na tananuyu fa
salngad i kbong filak di muna nebeyu. Na fuléyu
i fisus i teenyu di tah i sakuyu, du ken gsala i
gumkahla dun. 13 Na faginyu sa nan i twaliyu, na
faflal gamu samfulé di to di Idyif. 14 Na dmasal
agu di Dwata Too Mtulus, du fye too nun kakdo i
ganlal gamu, na falohan moon i twegeyu Simyon
na Bénhamin magin gamu mulé. Kabay ku ani
kfagu Dwata mwe i dad ngagu ani di dagu, kaman

sal”
15 Taman faflal mda dad nga Dyékob salu di

Idyif, na faginla Bénhamin, na nebela i bong filak
gine, na i dad bléla ku Dyosif. Kakella ditu, salu
ale di kenen. 16 Na di kite Dyosifi twalin Bénhamin
magin dale, manan di saligan, “Faginam dad lagi
aniditu di gumnegu. Kmaté ge lmanafna tnagayu,
na mimo gamu knaan, du kmaan ale kadang di
safédgu di ltu duh ani.” 17 Na mimen i saligan, na
faginanidad flanek Dyosif ditu di gumnean. 18 Na

di kfagin dale ditu di gumne Dyosif, too ale liko,
na stulen ale, manla, “Faginan ito dini, du mda
di filak fulé na gkah di lam i sakuito. Kenan ito
kanfé, na nimoan ito dad lifanan, na nwean dad
dongkiito.”

19 Taman kakella di gufusuk i gumné Dyosif,
manla di saligan, manla, 20 “Tabya, begam gami
fanlinge. Salu gami dini di muna, du mayad fali.
21 Na di dalanmi mulé, gilé gami di dalan, na
nukalmi sakumi na teenmi filak i bayadmi fali di

lam i sakumi. Na taman lémanmi nebe samfulé.
22 Na nebemi dademe filak du bayadmi 1éman fali.

Lami gadeé ku simto mkah filakmi déén di sakumi.”

23 Na tmimel i salig ani, manan, “Nangyu
fsamuk i nawayu, na nang gamu likd. I Dwata
fnangamfuyu na i mayu i too mkah ke filak di lam
sakuyu. Gamu sa mfun dun, du tagamdawat agu
saifilak bayadyu fali.”

Kafnge én, fafngé i salig ani Simyon mda di
bilanggu, na faginan déén di dale. 24 Na fagin ale
i salig Dyosif di lam i gumne, na banlén ale yéél
du alob i blila, na fafkaanan i dad dongkila. 25 Na
tulenan dale, kmaan ale kadang di saféd Dyosif.
Taman di klola fatan, fnatlagadla i bléla kenen.

26 Di kulé Dyosif, bléla nan dad nebela kenen,
na lkuad ale di munan, du naféla kenen. 27 Na
snalek ale Dyosif, manan, “Tan i kagkahyu? Na di
muna, i kdiniyu, tulenyu gabla di mayu. Na man, i
mayu too tua, tan i kagkahan, mto fa kenen?” 28 Na
tmimel ale, manla, “I mami i lifanam, mgal sa fa
beg.” Na léman ale lkuad, du nafela kenen.

29 Na di kfalé Dyosif, teenan i twalin Bénhamin,
too tinga iyéan, na manan, “Ani ké i sangal twaliyu

1 gmanyu deg?” Na léan man ku Bénhamin, “TO,
kayegu ku Dwata i mlé di ge kafye.”

30Kafnge én, fan mngel Dyosif, du bong kakdon
i twalin, na too nun klehewan di kiten kenen.
Taman du la gadnanan i kngelan, gasilan ale tna-
gak déén, na fusuk dilam i sibayan na mngel.

31Kafnge én, di kagadnanan i lwakan, naloban i
bawehan, na samfulé di safédla, na manan di dad
saligan, “Malel gamu i knaan.”

32 Stani i dad gukmaanla, du mahal i lamisa
Dyosif, na i dad flanekan 1é mahal i dale lamisa,
na lé mahal i lamisa i gukmaan i dad to di Idyif,
i dademela kmaan, du i dad to di Idyif ani, i
ukumla la ale mayé kmaan di saféd i dad to Hibru,
du too saseé di dale. 331 lamisa gukmaan i dad
flanek Dyosif, déén di muna i kenen gukmaan. Na
snadfél Dyosif ale fsudeng, fanda di twege kel di
sangal twali. Na di kitela i kibo fsudeng dale, seye
ale du too ale tikeng. 34 Fafwe Dyosif i knaan i
dad flanekan di lamisa gukmaanan. Na di kdeela,
fafalbongan alel Bénhamin lime dulé i kalbongan.
Na kdeela kmaan, na minum kel di kabsolla. Na
too ale lehew klola kmaan na minum.

44

I tabu Dyosif

1 Na di kafngela kmaan man Dyosif di saligan,
“Fananoam i dad saku i dad lagi ani kalbong i
gagan nebe i dad dongkila. Kafdu én, fuléam kdee
filak nebela, na fkaham di tah di lam i saku i kat
satu dale. 2 Na di kafkaham kadang i filak dilam i
saku i twalila, fakufam i tabugu salafi.” Na nimen
i salig Dyosif i dekan kenen. 3 Na di kwal én too

flafus, fdaan i dad saflanek ani. 4 Di la ale fa too
mawag di banwe én, man Dyosif di saligan, “Faflal
ge, laloam ale. Na di kgumaham dale tulenam
dale i mangu ani, manam, ‘Tan ké duenyu malas
sase di kafye mgimo i ganlal di gamu? S5 Tan
ké duenyu tmaku i tabu salafi? I tabu én galan
guminum, na galan gumeye fye gadean ku tan
knaye i Dwata. I nimoOyu ani too sase.” ”

6 Na di kgumah i salig dale, tulenan dale i
kdee gman Dyosif. 7 Kabay tmimel ale, manla,
“Tabya, tulenam gami tan ke duenam mangman
ani? Gami i dad lifanan, la gami sa mimo én,
lami sa tnaku i tabu i ganlal. 8 Gafaldamam sa
ke i kasfulémi di banwe Kanaan, i filak teenmi

di lam i dad sakumi fulémi sa. Taman tan ku
maye gami tmaku i salafi ku demen blawen di

gumneé amum? 9 Tabya ku teenam i tabu én di
satu di gami, fakayam fnati, na dademe di gami
nimoam lifanam.” 10 Na tmimel i salig, manan,
“Hae, nimoOgu i manyu ani gine. Balu di simto to
gumitegu i tabu én, kenen alo nimogu lifangu. Na
idademe kadang fakay mulé.”

11 Na fnaflal nawas i dad saflanek i dad saku di
dad dongki na fkahla di tana na nukalla. 12Kafnge
én, tanbu nan i salig too mngabal, fandaan di
saku i sangal twege, kel di saku i sangal twali.
Na i gumiten i tabu én baling di saku Bénhamin.
13Tamanisaflanek ani knasélaiklawehla, dumda

di too sasé klidula. Na lémanla lulen dad saku di
dad dongkila na samfulé ale di syudad Idyif.

Fakdo Dyuda di ku Dyosif gabla ku Bénhamin na i
dad dademe flanekan.

14 Na di kasfulé Dyuda na i dad flanekan di
gumne Dyosif, déén fa kenen, na gasil ale lkuad
di munan. 15 Na man Dyosif di dale, “Tan keé
duenyu tmaku i tabugu ani? Layu ke gade i dad
ulu gambet deg gmagan gmade i dad gbuni?”
16 Na Dyuda tmimel, manan, “Lande kibomi msen
i ktomi, taman landé fakaymi man di ge, du tafite
Dwata too nun salami. Kdeemi ani, i lifanam nan,
la alo twalimi, i gumite i tabuam.” 17 Kabay man
Dyosif, “La agu maye mimo gambeti manam gine.
Alo0 1 to gumite i tabugu kadang i nimogu lifangu.
Kabay i dademe di gamu fakay mulé di mayu.”

18 Kaklinge i saflanek i man Dyosif, fdadong
Dyuda di kenen, na manan, “Amumi, la agu gabla
talu di ge, du gadégu i glalam salngad i glal i harl.
Bay begam agu faloh moon talu di ge. Na nang ge
flabe degilifanam. 19 Amu, gafaldamam ke aye di
ksalekam gami ku nun mami na ku nun dademe
fa flanekmi lagi. 20 Na gmanmi di ge, nun mami
too tua nan, na nun twalimi sut di taktua mami
nan. Na smibi kenen tamati, taman alo kenen gdeé
di satu yaan ma, taman kenen too kando i mami.

21“Na di muna fa, toom fni di gami, gami i dad
lifanam, ku faginmi dini twalimi, du fye sitem.
22 Na tatulenmi too malima di mami ku faginmi
twalimi dini, du ku faginmi, na nun gaslokan,
én kadang gamfati i mami. 23 Kafnge én, manam
di gami, la gami fakay samfulé di ge, silang ku
faginmiitwalimi. 24 Na di kulémi di mami, tulenmi
kenen i kdee gmanam gami, ge i amumi.

25 “Na la mlo dek gami mami samfulé dini di
Idyif, du mayad fali. 26 Kabay manmi di kenen,

la fakay, du la gami fakay samfulé di ge, silang ku
magin gami i twalimi.

27«Kafnge én, man i mami di gami, ‘Gadeyu, alo
lwe dad ngagulagi mda di satu yaangu Rakél. 28 Na
tamati nan i satu, du fnati ké i labé Imanaf di
bnas. Na kel sadni lagu kenen teen. 29 Na ani ku
lémanyu fagin i satu ani, na ku nun gaslokan di
dalan, gamfati deg di bong klidu nawagu kenen.’
Ani gman mami. 30-31 Taman, ku samfulé agu ditu
di mami i lifanam, na teenan la gagin twalimi
ani, mati sa kenen, du ani i tingaan toon kando.
Na du too tua kenen, i klidu nawan ani kadang i
gamfati kenen. 32 Légu fakang di magu, agu mifat
i twaligu ani, du fye landeé gaslokan. Na mangu fa
ku lagu gebe samfulé, agu sa i kmakif i salagu kel
di kfatigu. Aniigmangu di magu aye.

33 “Na Amumi, fneam agu dini di ge, du fye ni-
moam agu lifanam tlas i twalimi. Na faloham ke-
nen moon mulé gagin di dademe flanekgu. 34Tan i
kibogu mulé di mami ku la gagin i twalimi? Lande
kibogu! La agu maye mite kadang i bong klidu i
nawa magu.”

45

I kafgade Dyosifi kton di dad flanekan

1 Na tala nan gadnan Dyosif i nawan, taman
fdaan i kdee i dad saligan, du fye landé di dale
mite kenen. Landé dademe to déén di bang fgade
Dyosif i kton di dad flanekan. 2 Na too kamwak
Dyosif, taman linge i dad to di Idyif ditu di lwa, na
nun tmulen di dad to di gumneé i hari.

3Na man Dyosif di dad flanekan, “Agu sa Dyosif
i flanekyu! Too glut ké mto fa Ma?”

Kabay di kaklinge i dad flanekan ani, lala gtimel
Dyosif, du too sase klikola. 4 Na man Dyosif, “Dini
gamu, fdadong gamu di deg.” Na kagdadongla di
kenen, manan di dale, “Agu sa flanekyu Dyosif i
fabliyu di muna fa, di dad to shayad, na tamgebe
dini di banwe Idyif. >Nanangyu fsamukinawayu,
na nangyu banlé sala i ktoyu di kafabliyu dagu,
du Dwata sa febe deg dini muna di gamu, du
fye la gamu mati malnus. 6 Hae, du tlabo galwe
fali i kbitil ani, na nun fa lime fali landé ulé i
dad fla. 7 Dwata sa febe deg muna dini, na too
bong tabengan gamu, du kayean ku la gamu mati
malnus, du fye fadlug ito fa mbel di tah tana.

8 “Ise sa gamu, bay Dwata febe deg dini. Dwata
mlé di deg i mdatah glal, i glal gamtadol di hari.
Agu sa gal mdek i kdee dad to i harl, na agu i
magot i klamang banwe Idyif. Slame ani gablé
Dwata dagu. 9 Na faflal gamu mulé di magu, na
ani manyu kenen, ‘Ani i man i tingaam Dyosif,
tafagot Dwata deg i klamang banwe Idyif. Ma,
faflal ge salu dini di deg. 10 Fnéta ge dini di banwe
Gosén, du fye kdeeyu mdadong di deg, balu ge,
dad ngaam, na i dad fuam, na i dad kambingam,
i dad bilibilim, i dad bakam, na i kdee nfunam.
11Na agu sa mifat gamu ku dini gamu di Gosén. Du
nun fa lime fali gdeé kbitil ani, na kayégu ku dini ge
mdadong di safédgu, du fye ge, na dad malayam,
naidadlmanafam la matidikalnus.” Aniimanyu
kadang di ku Ma.” 12 Na fadlug talu Dyosif di
dale, manan. “Na i kdeeyu dad twegegu, na 1é ge

Bénhamin, tateenyu agu, na tadileyu agu sa Dyosifi
talu di gamu. 13 Taman, tooyu tulen ku Ma gabla di
kdatah glalgu dini di Idyif, na gabla di kdee teenyu
dini. Na faflal gamu mulé na faginyu kenen dini.”

14 Na di kagmanan ani, lkaf Dyosif i twalin
Bénhamin na mngel, na 1& mngel Bénhamin di
kalkafan kenen. 15 Kafnge én, nkatan nalak i
dad flanekan, na mngel di slengan lamkaf dale.
Kafnge én, tambu ale stulen di kenen. 16 Na di
takgade i dad to ditu di bong gumne i hari, takel
nan i dad flanek Dyosif, lehew Faraon na i dad
dademe ganlalan. 17 Na man Faraon ku Dyosif,
“Dekam i dad flanekam flulenla i dad dongkila na
mulé di Kanaan, 18 du fye fngéla i maam na i dad
malayla na samfulé dini, du blégu dale i too fye
tana dini di Idyif, na gamkaan ale kadang i fye
kakaan.

19“Naléam ale banlé i dademe dad kaditon mda
di Idyif, du fye nun gusmakay i dad ngala na dad

yaanla. Natoom fngé daleimaam. 20 Manam dale,
nangla fsamukinawala gabla i kandeenla tagakla
kadang, du banlégu ale kadang i too fye di Idyif
anl.”

21 Na kdee i gman hari ani nimen i dad nga
Dyékob. Banlé ale Dyosifidad kaditon, du aniidek
i hari di kenen, na 1éan banlé i bnatula di dalan.
22 Banlén kat satu dale falami klaweh gumilila,
bay banlén Bénhamin tlu latu salafi filak di dale, na
lime klaweh gumilin. 23 Na fneben i maan sfalo
dongki i gumlulen i too fye di Idyif, na 1éan fnebe
sfalo dademe dongki slame libun gumlulenibong
fali trigu na fan, nai dademe fa gkaan, du bnatula
di kuléla di banwe Idyif. 24 Kafnge én, fda Dyosif

i dad flanekan, na di fan ale mda manan di dale,
“Nang gamu sdalam na sbulaw di slengyu magu.”

25 Taman mda ale di Idyif. Na di kakella di
Kanaan di mala Dyékob, 26 manla, “Ma, mto fa
Dyosif! Na kenen sa magot i klamang banwe
Idyif”.

Na too se ktikeng i nawa Dyékob, na too maliman
fnaglut i gmanla di kenen. 27 Kabay di ktulenla
kenen i kdee gman Dyosif di dale, na di kiten i
dee kaditon i feben kenen, du gusmakayan salu
di Idyif, mulé i nawan na too kenen lehew. 28 Na
manan. “Tafnaglutgu nan too glut mto fa i tingagu
Dyosif. Landé dademe kayegu. Salu agu ditu di
kenen, fye site gami di la agu fa mati.”

46

I ksalu Dyékob ditu di banwe Idyif
I Taman flulen Dyékob i kdee nfunan, na mda

ale di Kanaan. Na di kakella di banwe Bérsiba dsu
Dyékob dad Imanaf di Dwata, i Dwata maan Isaak.

2 Na di kakifun nun kanteen Dyékob, na tlo
kenen Dwata, manan, “E Dyékob.”

Na tmimel Dyékob, manan, “Hae, gani agu.”

3Na man Dwata, “Agu i Dwata, i Dwata i maam.
Na nang ge liko salu di Idyif, du ditu kadang toogu
fbel gamu, na gamu mgimo kadang i satu bung
dad to too mlabung. 4 Naginta ge salu ditu di
Idyif, na kafnge én, nebegu i dad belam samfulé di
banwe Kanaan. Na kadang di kfatim déén Dyosif
di safédam.” En gman Dwata di ku Dyékob.

5 Na kafnge én, mda ale Dyékob di Bérsiba, na
fadlug ale di kagula. Fsakayidad ngaanimala, na

i dad ngala, na i dad yaanla di dad kaditon febe
Faraon, i hari di Idyif. 6 Na nebela dad Imanafla,
naidad kandeenla gwela di Kanaan, na salu ale di
Idyif. Na fagin Dyékob di Idyifi kdee dad belan, 7 i
dad ngaan lagi, 1 dad ngaan libun, na i kdee dad
fuan lagi na libun.

26 Na nam falo namikdee dad bel Dyékob magin
kenen salu di Idyif. Na la gakuf di kse ani i dad
yaan i dad ngaan lagi. 27 Na nun lwe dad nga
Dyosif sut di Idyif, na taman i kdee dad malay
Dyékob masdagub fitu falo di ksalula di Idyif.

I ksite ale Dyékob na Dyosif

28 Na fsalu Dyékob i tingaan Dyuda muna ditu di
ku Dyosif, du fatdoan i dalan salu di Gosén. Na di
kakella mdadong nan di Gosén, 29 smakay Dyosif
i snakayan fadyol i kuda, na salu di Gosén, du
snitongan maan. Na di kakelan, lkafan i maan na
too mlo mngel. 30 Na man Dyékob di ku Dyosif, “T0,
balu kilen nan gatlagad agu mati. Hae, du tateenta
ge na toogu gadeé mto ge fa.”

31 Kafnge ani, man Dyosif di dad flanekan na i
dad dademe dad malay i maan, manan, “Salu agu
ditu di ku Faraon i hari, du tulengu kenen, takel
gamu i dad flanekgu, na i dad dademe dad malay
i magu, mda di banwe Kanaan. 32 Tulengu kenen
kadang, gamu i dad gal mifat i dad bilibili, na
dad baka, na tanebeyu dini i dad bilibiliyu, i dad
kambingyu, na i dad bakayu, na i kdee nfunyu.
33 Taman ku tlo gamu i hari na snalekan ku tan
i galyu nimo, 34 tooyu man di kenen, gamu i dad
lifanan, gamu gal mifat i dad bilibili mda fa di
tinga gamu fa, salngad tamgimo i dad gutambulyu

di muna. Ani manyu di kenen, du fye i gufnean
gamu dini di Gosén, du dad to mneé di Idyif ani
knangla dad to mifat bilibili.”

47

I kdasal Dyékob ku Faraon

1-2Kafnge én, fagin Dyosiflime di dad flanekan,
na salu ale ditu di hari. Man Dyosif di ke-
nen, “Takel nan i magu na dad flanekgu mda di
Kanaan, gagin di dale dad bilibilila na dademe

dad Ilmanafla na i kdee dad nfunla. Na déén ale
nan di Gosén.”
Kagmanan ani, neben i dad lime flanekan di

muna i hari. 3 Na snalek ale Faraon, “I tan i galyu
nimo?”

Na tmimel ale, “Amu, gami i dad lifanam, gal
gami mifat dad bilibili, salngad i tamgimo i dad
gutambulmi di muna. 4 Salu gami dini du kayemi
moon flo mneé dini, du too sase i kbitil di banwe
Kanaan, du balu i dad Imanafmi landé gumtebla
nan. Na taman ku beg fakay di ge, gami dad
lifanam, begam gami fne di Gosén.”

> Na man i hari di ku Dyosif, “Too fye du takel
nan i maam na idad flanekam. ¢ Na du ge i magot
i klamang banwe Idyif, fneam ale di Gosén, du
nun too fye tana ditu. Na ku nun dad to di dale
too fulung mifat dad Ilmanaf, fifatam ale i dad
Imanafgu.”

7Kafnge én, nebe Dyosifi maan Dyékob di muna
Faraon. Na dmasal Dyékob fye banlé Dwata kafye
Faraon. Na di kdasal Dyékob ku Faraon, 8 snalek
i hari, “Man, tan i ktuam?” 9 Na tmimel Dyékob,
manan, “Tamlatu tlu falo 1 klogu lamngab di

dademe banwe. La dee i dad faligu, bay i too
malima gal i gnagugu. Kabay i dad faligu la fa
gasngad di kdee fali i kalngab i dad gutambulgu
di muna fa.” 19 Na léman dmasal Dyékob, fye banlé
Dwata kafye Faraon, na kafdu én, mda kenen di
muna i hari. 11 Na fné Dyosif i maan, na dad
flanekan, di banwe Idyif. Na i tana blén dale too
fye tana na mdadong di syudad dnagit Ramases,
du kdee ani dek Faraon ku Dyosif. 12 Na banlé
Dyosif knaan i maan na dad flanekan, na i dad
kdee dad malay i maan, gakufi kdee dad ngala.

Matnu ksase i kbitil

13 Na i kbitil ani too sase, i duenan du lande
kakaan i dad to, du i kdee banwe, landé 1a nagu
i bong bitil. Taman i dad to di Idyif na Kanaan
mbaling ale mlungay di kbitilla. 14 Santifun Dyosif
1 kdee filak bayad i dad to di Idyif na Kanaan i
falila, na tundan i filak ani, ditu di bong gumneé
Faraon. 15 Na di takti i filak i dad to di Idyif na
Kanaan, salu i dad to di Idyif di ku Dyosif, na
manla di kenen, “Begam gami banlé fali, du fan
gami mati malnus. Tnabengam gami, du lande
nan beg filakmi.”

16 Na tmimel Dyosif, manan, “Ku talandé nan
filakyu, nebeyu dini i dad lmanafyu, du én i
bayadyu fali.” 17 Taman nebela i dad Imanaf
di ku Dyosif, na bnayadan fali i dad kudala, dad
bilibilila, dad kambingla, dad bakala, na i dad
dongkila. I kdee dad lmanafla bléla du bayadla
fali, ti salfang di fali én. 18 Kabay di tmadol fali,
1éman ale salu di ku Dyosif, na manla, “Amu, lami
buni dun di ge i tatoo mti nan beg i filakmi, na

dad Imanafmi, du tage sa i mfun. Taman, talandé
nan fakaymi blé di ge galwa alo i lawehmi na
tanami. 19 Tabya kandom gami na tnabengam, du
fan gami mati malnus, na fan malmo i tanami.
Begam bnayad fali i lawehmi na i tanami. Du tati
gami nan beg flifan di hari, na kenen nan mfun i
tanami. Banlém gami fali, du fye 14 gami beg mati,
na léam gami banlé bné flami, du fye i tanami la
malmo.”

20 Kafnge én, bnayad Dyosif i kdee tana di Idyif
kene hari. Kdee i dad to di Idyif bléla i tanala, du
too sase i kbitil, taman i kdee tana déén tanfun i
hari. 21 Na i dad to di klamang banwe Idyif, salig
nan Dyosif di hari, du mbaling ale dad lifanan.
22Kabayitananfunidad mebeidad to mangamfu
di duh di Idyif, 1a bnayad Dyosif. Lala blé i dale
tana, du gal ale nifat Faraon du galan ale banlé

filak.
23 Na man Dyosif di dad to, “Du tabnayadgu

gamu na i dad tanayu di hari, blégu gamu i bné
flayu. 24 Ku gafat kadang i faliyu, sansalelyu di
lime na satu kene hari, na di fat alel gamu sa
mfun dun, du gumweyu bné léyu fla, na i dademe
knaanyunaléknaanidad malayyu.” 25Natmimel
i dad to “Amu, du mda di ktabengam gami, la
gami nan mati. Too fye i mgimoam di gami. Na
tamgimo gami nan lifan Faraon.”

26 Na én flalo Dyosif i dad to di Idyif, di bang
kgafatifalila sansalel i gwela dilime alel, naisatu

alel toola blé di hari. Na kel i ani fa toola nimen i
flalo ani. Aloitanaidad mebeidad to mangamfu

di duhila gfunihari.
I kafni Dyékob

27 Na i dad bel Dyékob, i satu dagitan Israél,
tamne di banwe Gosén di Idyif, na matnu i nfunla,
na too ale mbel. 28 Na sfalo fitu fali i klo Dyékob
mne ditu di Idyif, kel di mlatu fat falo fitu falin.
29 Na di kakel i bang fan nan kenen mati, fatlon i
tingaan Dyosif, na manan di kenen, “Ku kandom
agu, fkaham i falelam di dungan i fuadgu, fye
gadegu dnohoam i fnigu di ge. Makang ge di deg
ku nangam agu lbang dini di Idyif. 301 kayegu
baling, ku ditu gulambangam deg di saféd i dad
gutambulgu. Taman di kfatigu nebem i lawehgu
di gulambangla.”

Na man Dyosif, “Hae Ma, toogu nimo i
knayeam.” 31 Man Dyékob, “Makang ge di deg
toom dnoho i knayégu.” Taman makang Dyosif.
Kafnge én, déén di gumilean kudung Dyékob na
dnayenan Dwata.

48

I kdasal Dyékob i lwe tinga Dyosif
1Na satu duh, nun tmulen ku Dyosif nun fdas i
maan. Taman faginan Ilwe tingaan lagi, Manasas
na Ifraim, du mlauy ku Dyékob. 2 Na di ktulenla
ku Dyékob kakel i tingaan Dyosif, du mlauy kenen,
fangalan i nawan, na sudeng di gumilean.

3 Na man Dyékob ku Dyosif, “Dwata, Too Mtulus,
msut di deg di muna fa déén di banwe Lus di
Kanaan, na banlén agu kafye. 4 Hae, du manan
di deg, ‘Toota ge fbel, du fye i dad belam mgimo
ibong lumbuk i dad to, na blégu dale tana ani, na
nfunla kel dilande sen.’

Ani gman Dwata di deg. > Na i lwe tingaam lagi i
sut dini di Idyif di 1a agu fa salu dini, fakufgu ale
di dad ngagu. Hae, Ifraim na Manasas fasngadgu
i dad ngagu lagi, na kalnawagu dale salngad i too
glut dad ngagu lagi gambet ku Rubén na Simyon.
6 Ku nun fa i dad ngaam sut tmadol dale lagu fakuf
di dad ngagu, bay gabla di tana gdawatidad belgu
dikfatigu, gakuf ale dilumbuk fagu di dad twegela
Manasas demen Ifraim. 7 Nimogu ani, du too bong
nawaguiyéam Rakél. Bong klidu nawagu di kfatin

di Kanaan, mdadong di Ffrata di kulégu mda di
Mésofotamya. Nalbanggu kenen mdadong di dalan
salu di Efrata,” (Efrata ani, sadni dagitan Bétléhém.)

8 Di kite Dyékob i dad nga Dyosif, smalek kenen,
“Simto dad nga ani?” 9 Tmimel Dyosif, “Ma, ani
i dad nga i blé Dwata deg dini di Idyif.” Na man
Dyékob, “Fdadongam ale dini di deg, du fnigu di
Dwata, fye banlén ale kafye.” 10 Takamwanal nan
1 kite Dyékob du mda di taktuan, na én duenan
la nan too mite. Taman fafdadong Dyosif i dad
ngaan di maan, na lkafan na nalakan ale.

11Na man Dyékob di ku Dyosif, “La agu faglut ku
teenta ge fa, bay bong fye di Dwata, du falohan ite
fa site na légu teen fa i dad ngaam.”

12 Nwe Dyosif i dad ngaan di saféd Dyékob, na
lkuad kenen di muna i maan. 13 Na nagotan i
lwe dad ngaan, Ifraim gsen di ibeng Dyékob, na
Manasas gsen di kwananan, na léan ale fdadong
di kenen. 14 Kabay Dyékob balingan santaday i
sigalan, taman i kmalan gsen di kwanan i agotan
di tah ulu Ifraim, balu kenen i twali, na i ibengan
di tah ulu Manasas, balu kenen i twege.

15 Kafnge én, mni di Dwata kafye ku Dyosif,
manan, “E, Dwata, ge sa i Dwata lalo i fugu Abra-
ham na i magu Isaak. Ge i Dwata malak dagu mda
di tukay agu keliani. 16 Geikasaliganifalwa dagu
mda di kdee dad fsasé dagu. Taman kayegu ku
1é ge mlé moon kafye di dad sawang lagi ani. Na
kayégu ku i dagitgu na i dagit i fugu Abraham na i
magu Isaak, too magdengeg mda di dad fugu ani.
Na légu kayé ku toom ale fbel di tah tana ani.”

17 Na di kite Dyosif i fkah maan i kmalan gsen
di kwanan di ulu Ifraim, laan lehew dun, taman

nilin i kmal i maan di ulu Manasas. 18 Na manan
di maan, “Ma, ise én, du ani i twege. Kenen

ulu gumkaham i kwananam.” 19 Kabay la nagin
maan i knayean, na manan, “Ngagu, gadégu sa.
I dad bel Manasas mbaling dee, bay i dad bel
Ifraim, i twalin, mdatah fa di kenen, na i dad
belan mgimo kadang dee sahal bung dad to too
mlabung.” 20 Taman di duh én, fadlug kenen mni
di Dwata kafye di dad fuan ani, manan, “Gamu
dagit i gafaldam i dad belgu, kadang satu duh, di
kafnila kafye, manla, ‘Kayemi ku ge Dwata mlé
gami kafye salngad i kablém ku Ifraim na Man-
asas.” ”

Fagu di manan én, fdatah Dyékob Ifraim di twe-
gen Manasas. 21 Di kdasalan, man Dyékob di ku
Dyosif, “To, tamdadong nan i duh i kfatigu, bay
fadlug Dwata samnagin ge, na fasfuléan i dad
belta kadang satu duh di banwe i gumne i dad
gutambulta. 22 Blégu di ge, ise ku di dad flanekam,
itanagudi Sikim. Too fye tana ditu, tanweégu di dad
to di Amori di kasfati ditu fagu di sudanggu na i
boholgu.”

49

I kfati na kalbang ku Dyékob

28 Na dad sfaldo lwe dad nga Dyékob, mbaling ale i
sfalo lwe dad lumbuk di bel Israél. Na mni Dyékob
di Dwata fye banlén ale kafye, i kafye i gabla di kat
man satu dale, na én gman i mala di dale.

29 Kafnge én, nun kated Dyékob i dad ngaan,
manan, “Fan agu mlalo i dad gutambulgu i tamati.
Na ku mati agu, lbangyu agu di gulambang i
dad gutambulgu di ilib ditu di tana nfun Ifron di
muna, i mne di Hiti, 30 diti di Makféla gsen di gusut
i duh, mdadong di banwe Mamri di Kanaan. Na
ilib na tana ani bnayad Abraham mda di Ifron,
du nimoan gulambang. 31 Ditu gulambang ku
Abraham na Sara, na balu dad tuagu Isaak na
Rébéka, na déén gulambanggu i yaangu Liya. 321
tana na ilib ani, dunan tagbayad di dad to mne
di Hiti.” 33 Di kafnge Dyékob kmated ani di dad
ngaan, 1é mile na fles nan mati.

50

I kagu ale Dyosifdi kalbangla i maan

1Di kfati Dyékob, lkaf Dyosifi maan, na nalakan
na mngel kenen. 2 Kafnge ani, dek Dyosif i dad
saligan i too fulung mulung, mulung i laweh i
maan, du fye 1éét balok. Taman i dad to fulung
mulung bnulungla i lawehan. 3 Na i klola mulung
ilaweh maan gafat di fat falo duh, du ani gal i klo
i kbulung i laweh i dad mati. Na i dad to di Idyif
flidu i nawala klo i fitu falo duh.

4 Na di kafto i dad butang i kaflidula di kfati
Dyékob, man Dyosif di dad salig i hari, “Ku kan-
doyu agu, tugadyu di ku Faraon i mangu ani.
Manyu di kenen, 5 ‘Di kagu magu mati, fakanggu
dikenenlbanggu kenen ditu di gulambang tafalan
fatlagad aye di Kanaan. Taman, ku fakay di ge
moon, salu agu ditu du lambang agu ku Ma, na 1é
agu sa samfulé dini.” ”

6 Na di kgadé Faraon i snalek Dyosif, tnimelan
kenen, manan, “Hae, salu ge ditu na lbangam i
maam. Dnohoam i tafakangam di kenen.”

7Taman tamda Dyosif du lambang i maan. Na i
kdee dad ganlal Faraon, na i dad saligan di bong
gumnean, na dademe to nun dengeg di banwe
Idyif mti magin ku Dyosif. 8 Na magin kenen i
malayan, i dad flanekan, na i dad malay i maan.
Alo i dad malnak dad ngala, dad bilibilila, dad
kambingla, na i dad bakala la magin, bay mtagak
di Gosén. 9 Nun dademe i magin smakay dad kuda,
na dademe smakayisnakay fadyolikuda. Too dee
dad to magin ku Dyosif du lambang i maan.

10 Di kakella di gal gumlék fali di Atad, di faltu
i yéél Dyordan, mlanu ale. Na ditu flidu Dyosif i
nawan di maan, klo fitu duh. 11 Na di kite i dad to
di Kanaan i kaflidula déén di gumlék fali di Atad,
manla, “I dad to di Idyif too ale mlidu.” Taman i
banwe gumimola dun ani dnagitla Abél Misraim
naigumtatekan dunan, “I gufliduidad to diIdyif.”
Gumimola ani di faltu di yéél Dyordan.

12 Too dnoho i dad nga Dyékob i katedan dale.
13Hae, dunebelailawehan ditana ditu di Kanaan,
na lbangla di ilib di Makféla i banwe mdadong di

Mamri gsen di gusut i duh. Na ilib na tana ani
bnayad Abraham mda di ku Ifron, to di Hiti, du
nimoan gal gulambang. 14 Na di kafnge Dyosif
lambang i maan, samfulé kenen di Idyif, demen
mulé i dad flanekan, na i kdee dademe dad to
magin kenen lambang i maan.

I kaflehew Dyosifi dad flanekan

15 Na du tamati nan Dyékob, stulen i dad flanek
Dyosif, manla, “Fadé ken nun fa ksasé fandam
Dyosif gito, na ani ken malas gito du mda di sasé
mgimoito di kenen di muna.”

16 Taman nun ftugadla i talula di ku Dyosif,
manla, “Dila fa mati Ma, 17 katedan gami, ku gami
tmulen di ge i gmanan, na ani manan, ‘Begam
nlifetisalaidad flanekam mgimola di ge dimuna.’
Taman tabya, begam nlifet i sala mgimomi di ge,
gami dad salig i Dwata, Dwata i maam.” Na di
kaklinge Dyosif i kmanla, mngel kenen.

18 Kafnge én, salu i dad flanekan di kenen, na
lkuad ale di kenen. Na manla, “Tadini gami nan,
du fye nimoam gami dad lifanam.”

19 Kabay man Dyosif di dale, “Nang gamu liko,
du ise deg mukum gamu, du alo Dwata fakay
mukum. 20 Du balu i knayéyu ku fansaseyu agu
di muna, bay too fye kfagu Dwata, du fye dno-
hoan baling i knayean, fye 1a mati i dee dad to di
kalnusla, na én duenan mto ito fa ani. 21 Taman
nang gamu liko. Nifatta gamu na i dad ngayu.” Na
ani kfagu Dyosif i taluan, du nlalan na flehewan i
nawa i dad flanekan lagi.

I kfati Dyosif

22 Na Dyosif na i malay i maan fadlug mne di
banwe Idyif. Na tamlatu sfalo falin di kfatin. 23 Di
la fa mati kenen, teenan fa i dad nga i dad fuan, i
dad fu Ifraim. Na léan teen i dad nga Makir, i tinga
Manasas, na di ksutla gagotan ale fa.

24 Na satu duh, man Dyosif di dad flanekan, “Na
mdadong nan i bang kfatigu, bay la gamu fbaya
i Dwata. Hae, dnohoan i fakangan di dad gutam-
bulito Abraham, Isaak, na Dyékob, du tnabengan
gamu na neben gamu kadang, mda di banwe ani
salu di banwe tafakangan i dad belito.”

25Kafnge én, nun kated Dyosifi dad dademe bel
di Israél, manan, “Di kebe Dwata gamu samfulé
di Kanaan, fnakangyu agu nebeyu mulé kadang
baluidad tulangu.” 26 Na déén nan gumati Dyosif,
na tamlatu sfalo i falin. Na bnulungla i lawehan,
du fye 1éét balok, na fkahla kenen di lungunan
déén di Idyif.

